
SERI  NEGERI  - Melaka disaran 
untuk dibangunkan menjadi se-
buah destinasi pelaburan berkon-
sepkan agro-industri dan 
bioteknologi selaras dengan per-
kembangan sains, teknologi dan 
Revolusi Industri 4.0. 
         Yang di-Pertua Negeri Tun 
Seri Setia Mohd Ali Mohd Rustam 
berkata perluasan inisiatif pintar 
dan industri digital serta memper-
kasakan penggunaan data juga 
perlu dimasukkan dalam agenda 
perancangan pembangunan negeri. 
         Katanya lagi, agensi kerajaan 
juga perlu menjalin kerjasama erat 
dengan Lembaga Pembangunan 
Pelaburan Malaysia (MIDA) untuk 
menarik pelaburan berkualiti tinggi 
dalam sektor pembuatan. 
         "Terutamanya di subsektor pe-
mangkin iaitu elektrikal dan elek-
tronik (E&E), bahan kimia, mesin 
dan peralatan (M&E), aeroangkasa 
dan peralatan perubatan. 
         "Pada masa yang sama, masih 
ada banyak peluang dalam sektor 
perkhidmatan seperti bidang hub 

utama, logistik, e-dagang, teknologi 
hijau dan tenaga boleh diperbaha-
rui," katanya. 
         Beliau berkata demikian ketika 
berucap pada Istiadat Penganuger-
ahan Darjah, Bintang dan Pingat 
Kebesaran Negeri Melaka sempena 
Sambutan Hari Jadi ke-72 di Balai 
Istiadat Seri Negeri, 4 Dis lalu.  
         Mohd Ali berkata, beliau difa-
hamkan bahawa MIDA turut mem-
fokuskan pelaburan baharu yang 
mempunyai elemen pembangunan 
mega, ekonomi digital, e-dagang 
dan Industri 4.0. 
         "Antaranya dalam bidang keu-
tamaan agensi tersebut berkaitan 
Industri 4.0 seperti Robot Auton-
omi, Analisis Data Raya, Perkom-
puteran Awan, Internet Pelbagai 
Benda (IoT), Pembuatan Aditif 
(Pencetakan 3D), Kecerdasan Bua-
tan (AI) dan Realiti Terimbuh (AR). 
         "Pelaburan yang mempunyai 
elemen Industri 4.0 adalah selaras 
dengan Dasar Industry4WRD yang 
dilancarkan oleh Kementerian Per-
dagangan Antarabangsa dan Indus-
tri (MITI) dalam usaha mentran- 
sformasikan industri pembuatan 

dan perkhidmatan di negara ini 
untuk lebih berdaya saing dengan 
syarikat global," katanya. 
         Dalam pada itu, beliau turut 
menggesa kerajaan negeri mener-
uskan agenda pembangunan yang 
telah dirancang menerusi pembe-
rian geran tahunan dan peruntukan 

yang telah diluluskan di peringkat 
persekutuan. 
         Selain itu, beliau juga mahu 
sektor pelancongan negeri kembali 
dirancakkan selaras dengan kebena-
ran rentas negeri dan juga pembuka-
an sempadan Malaysia-Singapura.  
         "Pelbagai usaha dan inisiatif 

perlu dijalankan dalam usaha me-
narik kehadiran pelancong ke Melaka. 
         "Agensi kerajaan negeri hen-
daklah menjalinkan kerjasama 
dengan rakan strategik sektor pe-
lancongan untuk bersama-sama 
memajukan semula sektor pelan-
congan Melaka," katanya.

SERI  NEGERI  - Perancangan 
pembangunan bersifat inklusif 
akan menjadi fokus utama kerajaan 
negeri demi kebaikan dan kesejah-
teraan rakyat Melaka, kata Ketua 
Menteri Datuk Seri Utama Sulai-
man Md Ali.  
       Beliau berkata, manfaat pem-
bangunan yang dirancang itu bakal 
dinikmati oleh semua golongan, 
tanpa ada mana-mana pihak yang 
tercicir. 
       "Perancangan itu akan diumum 
kan secara terperinci dalam pemben-
tangan Bajet 2022 Negeri Melaka 
dalam masa terdekat," katanya. 
       Beliau berkata demikian dalam 

ucapan tahniah dan taat setia pada 
Istiadat Penganugerahan Darjah, 
Bintang dan Pingat Kebesaran Ne-
geri Melaka 2021 sempena Sambu-
tan Hari Jadi Yang di-Pertua Negeri 
Tun Seri Setia Mohd Ali Mohd Rus-
tam Ke-72, di Balai Istiadat Seri Ne-
geri, 4 Dis lalu. 
       Dalam pada itu, beliau turut 
memaklumkan peningkatan positif 
nilai pelaburan Melaka dalam tem-
poh enam bulan pertama tahun ini 
berbanding dua tahun sebelumnya. 
       Beliau berkata, meskipun ber-
depan cabaran ekonomi sejak pan-
demik COVID-19 melanda, Melaka 
telah menerima pelaburan berjum-

lah RM4.26 bilion dalam tempoh 
Jan hingga Jun tahun ini. 
       "Selain itu, kadar penganggu-
ran di Melaka pada tahun 2020 
mencatat kedudukan kedua teren-
dah selepas Putrajaya, iaitu 2.2 per-
atus berbanding peringkat nasional 
pada kadar 4.5 peratus.  
       "Walaupun kadar penggangu-
ran Negeri Melaka mencatat angka 
yang selesa, kerajaan negeri sen-
tiasa melaksanakan inisiatif untuk 
membantu rakyat mencari peker-
jaan khususnya kepada golongan 
muda," katanya. 
       Sulaiman berkata, kerajaan ne-
geri juga komited untuk memasti-

kan rakyat di negeri ini akan me- 
nerima kemudahan infrastruktur 
asas yang baik selari di bawah Ran-
cangan Malaysia Ke-12 (RMK12). 
       "Pada Rolling Plan Pertama 
Tahun 2021, Melaka telah mene-
rima peruntukan sebanyak RM369 
juta untuk pelaksanaan sebanyak 
169 projek dan program yang telah 
dirancang sepanjang 2021. 
       "Di dalam Bajet Nasional 2022, 
sebanyak 171 projek pembangunan 
dengan kos keseluruhan bernilai 
RM5.534 bilion telah diluluskan 
untuk dilaksanakan di negeri ini di 
mana melibatkan RM574 juta un-
tuk dibelanjakan pada tahun 2022. 
       "Sebagai tambahan, sebanyak 
RM20 juta juga telah diperuntuk-
kan untuk melaksanakan pelbagai 
projek berkenaan jaminan maka-
nan, pelancongan serta pemeliha-
raan dan pemuliharaan alam 

sekitar termasuk menangani isu 
banjir," katanya. 
       Mengulas isu banjir, Sulaiman 
memaklumkan terdapat lapan pro-
jek bernilai RM931.2 juta telah di-
luluskan sebagai penyelesaian 
jangka panjang isu itu. 
       Antara projek yang akan dilak-
sanakan termasuklah menaik taraf 
kolam tebatan banjir Krubong-Du-
rian Tunggal sebagai kolam dwi-
fungsi untuk tebatan banjir dan 
sumber air. 
       "Projek ini (kolam tebatan ban-
jir Krubong-Durian Tunggal) meru-
pakan yang pertama seumpamanya 
dilaksanakan di Malaysia.  
       "Selain itu, sebanyak 27 projek 
jangka pendek bernilai RM17.6 juta 
akan dilaksanakan pada tahun 
2022 menggunakan peruntukan 
Kerajaan Persekutuan dan Negeri," 
katanya.

Bajet 2022 fokus pembangunan inklusif - KM

Melaka destinasi pelaburan  
agro-industri, bioteknologi - TYT

SULAIMAN dalam ucapan tahniah dan taat setia pada Istiadat Penganugerahan Darjah, Bintang dan Pingat 
Kebesaran Negeri Melaka 2021 sempena Sambutan Hari Jadi Yang di-Pertua Negeri Tun Seri Setia Mohd Ali 
Mohd Rustam Ke-72.

Siti Salehah & Faiz Hasan

MOHD Ali dan isteri Toh Puan Datuk Wira Asmah Abdul Rahman pada Istiadat Penganugerahan Darjah,  
Bintang dan Pingat Kebesaran Negeri Melaka di Balai Istiadat Seri Negeri. 

KETUA Menteri Datuk Seri Sulaiman Md Ali (kiri) melihat anugerah Darjah Cemerlang 
Seri Melaka (D.C.S.M.) yang membawa gelaran Datuk Wira yang diperolehi isterinya 
Datuk Wira Munira M Yusop selepas Istiadat Penganugerahan Darjah, Bintang dan 
Pingat Kebesaran Negeri Melaka sempena Sambutan Hari Jadi ke-72 Yang di-Pertua 
Negeri Melaka 2021 di Balai Istiadat Seri Negeri. Foto: MR. Azli 

SETIAUSAHA Khas Hal Ehwal Masyarakat Ketua Menteri, Datuk  
Muhamad Ahyad Abdullah menerima Darjah Pangkuan Seri Melaka 
(D.P.S.M) daripada Yang di-Pertua Negeri Tun Seri Setia Mohd Ali 
Mohd Rustam.

 
 
SERI  NEGERI  - Ketua Polis Negara (KPN) Tan Sri 
Datuk Seri Acryl Sani dan Panglima Tentera Darat Jen-
eral Tan Sri Datuk Seri Zamrose Mohd Zain mendahului 
antara 689 penerima Darjah, Bintang dan Pingat Kebe-
saran Negeri Melaka sempena Sambutan Hari Jadi ke-
72 Tuan Yang Terutama (TYT) Yang di-Pertua Negeri 
Melaka Tun Seri Setia Mohd Ali Mohd Rustam, 4 dan 5 
Dis lalu. 
         Kedua tokoh itu dianugerahkan Darjah Gemilang 
Seri Melaka (D.G.S.M.) sekali gus membawa gelaran 
Datuk Seri. 
         Dalam istiadat itu, isteri Ketua Menteri, Datin Seri 
Utama Datuk Wira Munira M Yusop turut mendahului 
senarai tujuh penerima bagi Darjah Cemerlang Seri 
Melaka (D.C.S.M) yang akan membawa gelaran Datuk 
Wira. 
         Turut menerima darjah sama, Ketua Setiausaha 
Kementerian Pelancongan, Seni dan Budaya, Datuk Dr 
Noor Zari Hamat; lagenda bola sepak negara, Datuk Soh 
Chin Ann serta Ahli Dewan Undangan Negeri (ADUN) 
Sungai Rambai, Datuk Hasan Abd Rahman. 
         Manakala, Darjah Seri Mahkota Melaka (D.M.S.M.) 
yang membawa gelaran Datuk pula dianugerahkan ke-

pada Hakim Mahkamah Tinggi Melaka Datuk Anselm 
Charles Fernandis. 
         Darjah Pangkuan Seri Melaka (D.P.S.M) pula dia-
nugerahkan kepada 30 penerima, antaranya Penasihat 
Undang-Undang Melaka Datuk Abd Aziz Engan; Pen-
gurus Besar Tabung Amanah Pendidikan Negeri Melaka 
(TAPEM) Datuk Mustafa Musa dan Setiausaha Khas Hal 
Ehwal Masyarakat Ketua Menteri Datuk Muhamad 
Ahyad Abdullah. 
         Kerajaan negeri turut menganugerahkan Bintang 
Cemerlang Melaka kepada pemain badminton negara 
yang juga anak kelahiran Melaka, Aaron Chia Teng Fong 
yang telah mengharumkan nama di Sukan Olimpik 
Tokyo 2020. 
         Anugerah sama juga turut diberikan kepada Pen-
garah Angkatan Pertahanan Awam Malaysia (APM) Me-
laka Cuthbert John Martin Quadra dan Ketua Pegawai 
Eksekutif Perbadanan Bioteknologi Melaka Tee Mei 
Ghee. 
         Untuk rekod, gelaran bagi Anugerah Darjah Kebe-
saran Negeri Melaka sudah boleh digunakan oleh pe-
nerima pada 24 Ogos lalu. 
         Istiadat yang sepatutnya diadakan pada tarikh itu 
terpaksa ditangguhkan susulan penularan jangkitan 
COVID-19 masih tinggi dalam negara dan negeri ini.

KPN dahului penerima 
darjah kebesaran Melaka
Faiz Hasan & Siti Salehah

SERI  NEGERI  - Legenda bola sepak negara 
Datuk Wira Soh Chin Ann menasihati semua 
pemain bola sepak agar memperkasa visi dan 
disiplin demi mengharumkan nama negara ke 
persada dunia. 
         Menurutnya, pemain bola sepak perlulah 
mempunyai azam untuk mencapai kemenan-
gan dalam setiap perlawanan untung mewakili 
negeri atau negara. 
         "Buat pemain bola sepak yang ada sekar-
ang yang penting dia mesti ada visi dan disiplin 
yang baik supaya pada suatu hari nanti mereka 
dapat bermain untuk negara atau mewakili ne-
gara. 
         "Setiap pemain mesti ada semangat yang 
tinggi untuk mewakili negara atau negeri yang 
mereka bermain di Piala Malaysia, Liga Super 
dan sebagainya. 
         "Sekiranya mereka nak pergi peringkat 
kebih tinggi mereka mesti ada semangat yang 
lebih tinggi untuk mencapai kemenangan," kat-
anya. 

         Beliau berkata demikian ketika ditemui 
pemberita selepas menghadiri Istiadat Pen-
ganugerahan Darjah, Bintang dan Pingat Kebe-
saran Negeri Melaka 2021 di Balai Istiadat Seri 
Negeri, 4 Dis lalu. 
         Terdahulu, bekas pemain kebangsaan itu 
dianugerahkan Darjah Cemerlang Seri Melaka 
(D.C.S.M.) sekali gus membawa gelaran sebagai 
Datuk Wira yang telah disampaikan Yang di-
Pertua Negeri Tun Seri Setia Mohd Ali Mohd 
Rustam. 
         Chin Ann, anak jati Alor Gajah telah ban-
yak menempa nama dalam sukan bola sepak 
negara malah turut disenaraikan dalam FIFA 
Century Club sebagai pemain paling banyak 
mewakili skuad kebangsaan dalam perlawanan 
antarabangsa. 
         Chin Ann yang mewakili Malaysia dari 
tahun 1969 hingga 1984, berada di kedudukan 
pertama dengan 195 penampilan (caps) sekali 
gus mengenepikan Bader Almotawaa dari Ku-
wait yang berada di tempat kedua.

Legenda bola sepak titip nasihat

SERI  NEGERI  - Polis Diraja Ma-
laysia (PDRM) sudah menjalankan 
beberapa program 'talent scout' 
dalam memastikan pegawai dan 
anggota yang dilantik menyertai 
pasukan beruniform itu terdiri 
daripada calon terbaik. 
         Ketua Polis Negara Tan Sri 
Acryl Sani Abdullah Sani berkata, 
menerusi program dijalankan itu ia 
dapat mengenal pasti individu 
yang berpotensi untuk diambil se-
bagai pegawai kanan ataupun ang-
gota berpangkat rendah. 
         "Kita sudah buat kajian dan 
sebenarnya kita sudahpun ada pro-
gram terbabit di peringkat awal, 
pertamanya untuk pegawai kanan iaitu Kor Su-
karelawan Polis Siswa Siswi (Suksis) di universiti. 
         "Mereka merupakan calon yang kita rasa 
amat berpotensi untuk diambil sebagai pegawai 
kanan. 
         "Untuk pegawai anggota rendah pula kita 
ada program Kor Kadet Polis di sekolah. Sekir-
anya mereka layak untuk memohon penjawatan 
konstabel polis, mereka merupakan antara ke-

lompok yang berpotensi untuk kita 
ambil sebagai anggota pasukan 
polis," katanya. 

Beliau berkata demikian pada 
sidang media selepas Istiadat Pen-
ganugerahan Darjah, Bintang dan 
Pingat Kebesaran Negeri Melaka 
Sempena Sambutan Hari Jadi Ke-
72 Yang di-Pertua Negeri Tun Seri 
Setia Mohd Ali Mohd Rustam. 

Terdahulu, Acryl Sani yang 
dianugerahkan Darjah Gemilang 
Seri Melaka (DGSM) yang mem-
bawa gelaran Datuk Seri merakam-
kan ucapan penghargaan kepada 
Tun Mohd Ali atas kesudian mem-
berikan penghormatan itu. 

         "Saya mewakili warga PDRM mengucapkan 
penghargaan terima kasih kerana mengurniakan 
darjah kebesaran ini kepada saya dan empat lagi 
pegawai kanan. 
         "Ini adalah pengiktirafan kepada warga 
PDRM dan sekaligus memberi dorongan moti-
vasi kepada semua dalam terus memberi khidmat 
terbaik buat masyarakat demi kesejateraan," ka-
tanya. 

Hanya calon terbaik sarung uniform PDRM

ACRYL Sani 

AYER KEROH  - Melaka bakal 
menjadi pusat pemasangan kereta 
elektrik (EV) pertama negara pada 
tahun hadapan. 
         Exco Pelaburan negeri Datuk 
Seri Ab Rauf Yusoh, berkata bebe-
rapa syarikat antarabangsa dari 
China yang berminat bagi tujuan 
terbabit. 
         Katanya, cadangan daripada 
syarikat berkenaan sedang dibin-
cangkan dan diteliti sebelum ia di-
putuskan tidak lama lagi. 
         "Sudah pasti pelabur baru 
yang berminat untuk melabur di 
melaka dalam industri pemasan-
gan kereta elektrik itu mengharap-
kan sekiranya kita dapat 
membawa industri pemasangan 

kereta elektrik ini di Melaka sekali 
gus membawa satu teknologi baru 
dalam industri kereta elektrik. 
         "Mereka juga mencadangkan 
bahawa kereta elektrik ini dijena-
makan sebagai kereta elektrik per-
tama kebangsaan jadi saya sedang 
meneliti cadangan ini. 
         "Saya akan melihat dengan 
lebih terperinci kawasan-kawasan 
industri yang boleh diberikan 
ruang untuk mereka memilih ka-
wasan yang sesuai dengan industri 
pemasangan kereta elektrik yang 
pertama di Malaysia," katanya. 
         Beliau berkata demikian sel-
epas membuat lawatan ke Per-
badanan Kemajuan Negeri 
Melaka (PKNM), di sini, 29 Nov 
lalu yang turut dihadiri Ketua Pe-
gawai Eksekutifnya, Datuk Azmi 

Hussain. 
         Mengulas lanjut, Ab Rauf 
yang juga Exco Perindustrian dan 
Pembangunan Usahawan berkata, 
Melaka akan memberi keutamaan 
kepada industri automotif yang 
disifatkan sebagai salah satu in-
dustri terbesar dalam negeri. 
         "Honda telah membuktikan 
keupayaan negeri Melaka mem-
bawa industri ini telah berjaya 
meletakkan Melaka di salah satu 
negeri yang berkecimpung dalam 
bidang pemasangan automotif," 
katanya. 
         Dalam pada itu, beliau ber-
kata, kerajaan negeri turut berca-
dang menarik lebih ramai pelabur 
untuk meneroka bidang aeroang-
kasa serta industri minyak dan gas 
ke negeri ini.

Melaka bakal jadi hab kereta elektrik 
pertama negara

AB Rauf ketika mengadakan lawatan ke PKNM, 29 Nov lalu.

Fiqa Jamal

 
 
BUKI T KATI L - Lembaga 
Pemasaran Pertanian 
Persekutuan (FAMA) Me-
laka menyasarkan nilai jua-
lan sebanyak RM500,000 
menerusi Melaka Agro 
Market (MAM), tahun 
depan. 
        Exco Pertanian Datuk 
Abdul Razak Abdul Rah-
man berkata, sasaran itu 
dapat dicapai dengan me-
wujudkan sebanyak 50 
MAM di setiap outlet 
FAMA sepanjang 2022. 
        "MAM ini program 
untuk membantu rakyat 
lebih-lebih lagi dalam isu 
kenaikan barang hari ini 
yang begitu ketara justeru, 
kita jangkakan adakan di 
setiap daerah dalam Negeri 
Melaka. 

        "Selain daripada pasar 
tani pada masa yang sama 
kita dapat membantu ra-
kyat untuk mengurangkan 
kos sara hidup. Hari ini kita 
dapat lihat dari segi harga 
begitu ketara, contohnya 
kangkung biasanya RM6, 
tetapi di MAM kita dapat 
dengan harga RM2 saja," 
katanya. 
        Beliau berkata demi-
kian kepada pemberita sel-
epas mengadakan Program 
Jualan MAM di Kampung 
Tun Razak, 3 Dis lalu. 
        Jelasnya, beberapa lo-
kasi strategik telah dikenal 
pasti untuk penganjuran 
MAM bagi membolehkan 
rakyat seluruh negeri mem-
beli barangan basah dengan 
harga yang lebih rendah.  
        "Kita cadangkan lokasi 
baharu MAM di kawasan 

Bukit Katil Damai, Telok 
Mas, Dataran Keris Alor 
Gajah, Pantai Tanjung Bi-
dara, Kompleks Seri Negeri, 
Perkarangan Masjid Ke-
sang Tua, Simpang Bekoh, 
Bukit Tempurung, Dataran 
1 Malaysia Klebang, Taman 
Botanikal dan Pusat Pernia-
gaan Jelatang. 
        "Kita akan adakan se-
tiap minggu cuma lokasinya 
berubah-ubah. Walaupun 
dalam skala kecil tetapi ke-
sannya amat besar kepada 
pengguna dari segi mengur-
angkan kos sara hidup," 
katanya. 
        Dalam pada itu, beliau 
memaklumkan FAMA telah 
merekodkan nilai jualan 
berjumlah RM151,025 
menerusi MAM bermula 
Oktober 2020 sehingga 31 
Oktober 2021 yang lalu.

Melaka Agro Market sasar nilai jualan setengah juta

AYER KEROH  - Semua pihak khususnya 
ibu bapa dan guru perlu mengambil inisi-
atif kendiri terhadap anak dan murid seko-
lah bagi mengelakkan berlakunya 
penularan COVID-19 sehingga mencetus-
kan kluster pendidikan di negeri ini. 
        Exco Pendidikan negeri Datuk Rais 
Yasin berkata, semua pihak termasuk Jaba-
tan Pendidikan Melaka perlu memainkan 
peranan dan memastikan arahan mewajib-
kan murid sekolah rendah disaring secara 
mingguan berjalan lancar di Melaka. 
        "Apa yang disarankan atau diwajibkan 
oleh KKM ini saya amat sokong dan berha-
rap agar pihak Jabatan Pendidikan Melaka 
sambut baik inisiatif ini dan juga pastikan 
ia berjalan lancar di Melaka. 
        "Kita sudahpun hidup dengan COVID-
19 ini selama lebih dua tahun jadi waktu se-
karang ini adalah kerjasama semua pihak 
dan ia amat penting terutama sekali selain 
daripada pihak guru di sekolah, ia juga me-

merlukan kerjasama daripada ibu bapa. 
        "Jadi kalau ibu bapa ini melihat anak 
mereka contohnya ada gejala demam atau-
pun ada selsema, pastikan jangan hantar 
dulu ke sekolah sebelum membuat ujian 
kendiri," katanya kepada Melaka Hari Ini. 
        Dalam pada itu, beliau berpesan ke-
pada semua pendidik di negeri ini agar sen-
tiasa memastikan prosedur operasi 
standard (SOP) dalam kalangan murid se-
kolah perlu dipertingkatkan dan dipatuhi. 
        Beliau yang juga Exco Teknologi ne-
geri berkata, pihaknya akan segera men-
gambil tindakan pantas dan sewajarnya 
sekiranya didapati terdapat jangkitan ba-
haru COVID-19 di sekolah-sekolah negeri 
ini. 
        "Apa yang pasti saya bagi jaminan 
kalau sekolah itu ada saja kes walaupun 
satu dua kes, kita akan pastikan berapa 
proses sanitasi dan pembersihan itu akan 
dijalankan sebaik mungkin," ujarnya.

Kerjasama ibu bapa, guru elak kluster pendidikan

ABDUL Razak melihat barangan yang dijual di Pasar Tani Kampung Tun Razak.

Liana Sahabudin

MESYUARAT pertama Majlis Mesyuarat Kerajaan Negeri (MMKN) Melaka bagi penggal 
ke-15 sebaik pembentukan Kerajaan Negeri Melaka yang baharu di Bilik Mesyuarat 
MMKN di Seri Negeri, 1 Dis lalu, yang dipengerusikan Ketua Menteri Datuk Seri Utama 
Sulaiman Md Ali.

PENGKALAN BATU - Kerajaan ne-
geri meminta Kementerian Perdagan-
gan Dalam Negeri dan Hal Ehwal 
Pengguna (KPDNHEP) memantau 
kegiatan 'orang tengah' yang mungkin 
menjadi punca pada kenaikan harga 
barangan basah. 
         Exco Hal Ehwal Pengguna Ngwe 
Hee Sem berkata, hasil maklumat yang 
diterima mendapati terdapat beberapa 
peringkat orang tengah dalam rantaian 
makanan yang cuba mengambil kesem-
patan dalam mengaut keuntungan. 
         Katanya, satu jalan penyelesaian 
terbaik perlu dilaksanakan segera su-

paya kegiatan pihak yang mahu men-
angguk di air keruh ini dapat dihentikan. 
         "Mungkin kita akan pantau pada 
orang tengah kerana barang ini dia dari-
pada kilang atau dari petani, lepas itu 
melalui orang tengah mungkin tiga ke 
empat orang. 
         "Jadi setiap orang tengah sudah 
untung kira-kira RM1, RM2. Apabila 
sampai di pasar borong mereka sudah 
jual dengan harga yang tinggi. 
         "Tapi kita sudah periksa harga da-
tang dan harga jualan mereka agak ber-
patutan. Jadi ini bukan masalah dari 
peniaga," katanya. 
         Beliau berkata demikian kepada 
pemberita selepas memantau harga bar-

ang di Pasar Besar Majlis Bandaraya 
Melaka Bersejarah (MBMB), 2 Dis lalu. 
         Dalam pada itu, beliau meminta 
supaya Lembaga Pemasaran Pertanian 
Persekutuan (FAMA) menjual barangan 
secara terus kepada peniaga bagi 
mengelakkan timbulnya isu kenaikan 
harga. 
         "Kalau boleh FAMA ambil peranan 
penting untuk atasi masalah ini, beli 
banyak lepas tu terus jual kepada Pasar 
Tani. 
         "Itu sudah jimat untuk kos orang 
tengah, kita akan bawa perkara ini ke-
pada kementerian, tengok macam 
mana. Saya akan jumpa FAMA dalam 
masa terdekat," katanya.

'Orang tengah' jadi punca 
Harga barang naik

AYER KEROH  - Peniaga dan penjaja makanan di 
negeri ini mengakui tersepit dengan kenaikan harga 
barangan basah yang mendadak ketika ini hingga ter-
paksa menaikkan harga jualan mereka. 
        Peniaga ayam goreng di Ayer Keroh, Muhammad 
Syafiq Hasbullah, 32 berkata, harga jualan ayam go-
rengnya terpaksa dinaikkan daripada RM3 kepada 
RM4 seketul. 
        "Saya berniaga bermula bulan Feb hingga sekar-
ang dah hampir lapan bulan, pada awalnya harga 
untuk seketul ayam RM3 sekarang cecah RM4. 
        "Saya terpaksa jual dengan harga begitu disebab-
kan kenaikan barang basah tersebut, kesan daripada 
itu ada sedikit penurunan dari segi jualan, namun 
untuk stabilkan harga dengan pasaran saya terpaksa 
naikkan harga jualan. 
        "Bagaimanapun, kualiti makanan seperti saiz dan 
rasa masih saya kekalkan supaya tidak hilang pelang-
gan sedia ada," katanya. 
        Seorang lagi peniaga Halijah Abd Rahim, 41, turut 
mengakui terpaksa menaikkan harga jualan makanan 
lebih RM1 daripada harga biasa. 
        "Saya berniaga sudah setahun setengah, ada pe-
langgan yang merungut harga makanan naik namun 
saya memberitahu ia susulan harga ayam mentah dah 
naik. 
        "Nasi lemak ayam selalunya kita jual RM5 sekar-
ang terpaksa naik RM1 jadi RM6 sebungkus malah kos 
beli barang memang berganda (jika) dulu antara 
RM90 ke RM100, sekarang mencecah antara RM190 
ke RM200, pergi pasar raya sayur-sayur semua dah 
naik harga," katanya. 

Peniaga makanan terpaksa 
naikkan harga 

PENIAGA ayam goreng terpaksa menaikkan harga  
jualan ekoran kenaikan harga bahan mentah. 

“Nasi le mak ayam se la lunya kita  jual RM5 se ka-

rang  te rpaksa  naik RM1 jadi RM6 se bungkus 

malah ko s be li barang  me mang be rganda (jika) 

dulu antara  RM90 ke  RM100, se karang  me nc e -

c ah antara RM190 ke  RM200”

HEE Sem (kiri) semasa melakukan pemantauan harga barangan basah, di Pasar Besar MBMB.

Liana Sahabudin 

BACH ANG - Bukan hanya berdepan 
rungutan pembeli, malah peniaga bar-
angan basah di negeri ini tidak terke-
cuali memperolehi keuntungan yang 
sedikit. 
         Exco Kebajikan Negeri, Datuk Kal-
som Noordin berkata rentetan itu Kem-
enterian Perdagangan Dalam Negeri 
dan Hal Ehwal Pengguna (KPDNHEP) 
diarahkan untuk segera bertindak men-
angani masalah tersebut. 
         "Ia bukan saja menjejaskan ra-
kyat, malah peniaga terpaksa berdepan 
dengan rungutan pembeli. 
         "Kementerian harus menangani 
perkara ini, bukan hanya rakyat atau 
orang bawah ini sahaja, bahkan pen-
jual turut terkesan, ada kata untung 
hanya RM1, RM2 dan ada RM0.50. 
         "Harga barang yang datang dah 
memang naik begitu. Jadi kita harap 
disinilah pihak yang berwajib 
KPDNHEP buat sesuatu," katanya. 
         Beliau berkata demikian kepada 
MHI selepas mengadakan lawatan di 
Pasar Besar MBMB, 28 Nov lalu. 
         Kalsom yang juga Ahli Dewan Un-

dangan Negeri (ADUN) Pengkalan 
Batu meminta supaya pihak atasan 
mendengar keluhan rakyat di negeri 
ini. 
         "Peniaga dah tak tahan lagi den-
gan kerenah pembeli minta tawar 
harga, tapi penjual ni pula keuntungan 
tak ada, nipis sangat. I tu yang sering 

berlaku. 
         "Jadi harapan saya kementerian 
lihat masalah ini, kita kena dengar ke-
luhan rakyat. 
         "Saya pun rasa kesian juga sebab 
orang-orang kita ni yang pendapatan 
tak seberapa tu nak beli barang nak 
makan terkesan" katanya.

Peniaga tersepit, pembeli merungut

KALSOM bertanyakan masalah peniaga ayam di Pasar Besar MBMB. 

KUALA LUM PUR - Kerajaan 
menganjurkan program Jualan Ke-
luarga Malaysia di semua 222 kawa-
san Parlimen secara serentak 
bermula 4 Dis sebagai antara usaha 
meringankan beban rakyat susulan 
kenaikan harga barang ketika ini. 
         Perdana Menteri Datuk Seri Is-
mail Sabri Yaakob berkata pada 
peringkat permulaan, program itu 
yang menawarkan barangan keper-
luan harian pada harga murah antara 
20 dan 50 peratus disasar diadakan 
dua kali setiap bulan memfokuskan 
kepada kawasan ramai penduduk 
daripada golongan B40 dan M40. 
         "Pada peringkat permulaan, dua 
kawasan di setiap (kawasan) Par-
limen dengan awalnya yang ramai 
B40 dan M40 kerana golongan itu 
adalah yang terkesan teruk terutama 
selepas penularan COVID-19," kat-
anya pada sidang media selepas mel-
ancarkan program Jualan Keluarga 
Malaysia di Dataran Perpustakaan 
Lembah Pantai, 2 Dis lalu. 

         Program itu merupakan usaha 
pelbagai pihak antaranya Kementeri-
an Perdagangan Dalam Negeri dan Hal 
Ehwal Pengguna (KPDNHEP); Kem-
enterian Pertanian dan Industri Maka-
nan (MAFI) selain syarikat swasta. 
         Menurut Ismail Sabri, pengan-
juran program Jualan #Keluarga 
Malaysia itu disasar diadakan sehingga 
Februari depan, bergantung kepada 
situasi semasa harga barangan. 
         Katanya usaha kerajaan melalui 
beberapa kementerian bertanggung-
jawab mengimport bekalan seperti 
sayur dapat memastikan ia mencuk-
upi di pasaran seterusnya menurun-
kan harga jualan. 
         "Kalau harga barang jatuh sebe-
lum Februari, jualan murah (Jualan 
Keluarga Malaysia) ini tidak diterus-
kan, tapi kalau harga tidak turun jua-
lan akan diteruskan… yang penting 
kerajaan sedar apa dialami rakyat 
dan tidak akan biarkan rakyat tang-
gung sendiri," katanya. 
         Sementara itu, beliau memak-

lumkan Majlis Tindakan Sara Hidup 
Negara akan bermesyuarat bagi 
membincangkan punca kenaikan 
harga barangan ketika ini selain me-
nentukan intervensi jangka pendek 
dan jangka panjang. 
         Beliau berkata selain 
KPDNHEP, turut dilibatkan dalam 
mesyuarat itu ialah Kementerian Pe-
rumahan dan Kerajaan Tempatan 
serta Kementerian Pengangkutan. 
         "Pengangkutan sering juga di-
katakan punca kenaikan harga bar-
ang, misalnya alasan tukar tayar. 
Bukan tiap bulan tukar tayar, tak kan 
nak dijadikan isu sebab itu kita pang-
gil juga Kementerian Pengangkutan," 
katanya. 
         Perdana menteri juga menegas-
kan bahawa tiada sebarang kompro-
mi dalam bentuk tindakan terhadap 
mana-mana peniaga yang tidak be-
retika dengan menaikkan harga bar-
angan tanpa sebab munasabah 
ketika orang ramai dalam kesusa-
han. - BERNAMA

AYER KEROH  - Sebanyak 116 aduan 
berkaitan perihal harga barang telah di- 
terima Kementerian Perdagangan Da-
lam Negeri dan hal Ehwal Pengguna 
(KPDNHEP) Melaka sepanjang tahun 
ini. 
       Pengarah KPDNHEP Melaka, 
Norena Jaafar berkata, aduan itu terma-
suklah berkaitan penandaan harga, har-
ga mengelirukan dan kenaikan harga. 
       Beliau berkata, sejak sektor ekonomi 
dibuka secara menyeluruh Oktober lalu, 
trend peningkatan harga mula mening-
kat secara mendadak hingga mencetus-
kan kegusaran rakyat. 
       "Bagaimanapun, KPDNHEP Melaka 
melalui Seksyen Penguatkuasa akan me-
laksanakan pemeriksaan setiap hari bagi 
memastikan peniaga mematuhi per-
aturan yang ditetapkan dan memastikan 

bekalan makanan di pasaran sentiasa 
mencukupi bagi memenuhi permintaan 
setiap pengguna di Melaka," katanya 
dalam satu kenyataan pada 30 Nov. 
       Mengulas lanjut, Norena berkata, 
sejak Jan hingga Nov tahun ini, pihaknya 
telah menjalankan pelbagai operasi 
dalam usaha membendung kenaikan 
harga barangan keperluan di pasaran. 
       Sepanjang operasi itu, katanya, seba-
nyak 246 Notis Pengesahan Maklumat 
Barang (NPMB) dan 124 notis bertulis di 
bawah Seksyen 21 Akta Kawalan Harga 
dan Antipencatutan 2011 telah dikeluar-
kan bagi mendapatkan maklumat kenai-
kan harga barangan. 
       "Sejak 1 Januari 2020 hingga 29 No-
vember 2021, sebanyak 30,669 premis 
perniagaan telah diperiksa meliputi 
semua lapisan perniagaan iaitu peruncit, 
pemborong dan pengilang atau pela-
dang," katanya.

Melaka terima 116 aduan harga barang

PROGRAM Jualan Keluarga Malaysia yang dilancarkan baru-baru ini bertujuan untuk meringankan beban  
pengguna susulan isu kenaikan harga barangan dan makanan. (FOTO: KPDNHEP)

Jualan Keluarga Malaysia ringankan 
beban rakyat

PENGUATKUASA KPDNHEP Melaka melakukan pemantauan harga barangan di seluruh negeri ini.

Fiqa Jamal

KUALA LUM PUR - Kemen-
terian Perdagangan Dalam Ne-
geri dan Hal Ehwal Pengguna 
(KPDNHEP) memberi tempoh 
sebulan untuk mencari penyel-
esaian secara menyeluruh dan 
berterusan bagi menangani isu 
kenaikan harga barangan dan 
makanan. 
         Menterinya Datuk Seri 
Alexander Nanta Linggi berkata 
bagi penyelesaian jangka masa 
pendek, kementerian memper-
kenalkan program Jualan Ke-
luarga Malaysia yang menawar- 
kan barangan keperluan asas pada 
harga sehingga 20 peratus lebih 
rendah daripada harga pasaran. 
         Beliau berkata pihaknya 
merancang untuk mengadakan 
program itu di setiap 222 kawa-
san Parlimen di seluruh negara 
secara berperingkat. 
         "Buat masa ini kementer-
ian mencadangkan program ini 
dibuat dua kali sebulan, tapi ada 
permintaan supaya dibuat lebih 
kerap. Jualan Keluarga Malay-
sia ini adalah langkah jangka 
pendek supaya pengguna boleh 
pergi ke tempat seperti ini 
membeli dengan harga yang 
lebih kurang daripada pasaran 
yang dikatakan tinggi. 
         "Kita juga perlu meli-
hat bagaimana untuk menanga-

ni masalah ini (kenaikan harga) 
untuk jangka panjang.  
         "Kita risau juga kalau kita 
tidak ada perancangan yang 
lebih menjurus kepada penyel-
esaian jangka panjang takut ini 
(kenaikan harga) boleh berlaku 
pada bila-bila masa,” kata-
nya dalam satu temu bual pro-
gram 2 Dis lalu. 
         Mengulas lanjut, Nan-
ta berkata kenaikan harga bara-
ngan dan makanan dise- 
babkan beberapa faktor anta-
ranya aktiviti perniagaan seperti 
restoran dan kedai makan yang 
mula beroperasi sepenuhnya 
selepas kelonggaran diberikan 
kerajaan yang menyebab- 
kan permintaan barangan asas 
meningkat secara mendadak. 
         "Begitu juga faktor kelua-
ran sayur-sayuran di Cameron 
Highlands, Pahang yang kurang 
kerana lazimnya hujung tahun 
musim tengkujuh dan industri 
itu kekurangan tenaga buruh 
asing yang telah memberi kesan 
kepada aktiviti pengeluaran 
untuk menampungnya. 
         "Kita juga difahamkan ada 
sayur-sayuran yang diimport 
dari negara asing, tapi apabila 
diimport dari negara asalnya 
harganya sudah tinggi,” kat-
anya. - BERNAMA

Tempoh sebulan  
selesai isu kenaikan 
harga

KUALA LUM PUR - Per-
dana Menteri Singapura Lee 
Hsien Loong berkata repub-
lik itu terbuka menerima ca-
dangan baharu dari Malaysia 
berhubung projek Kereta Api 
Berkelajuan Tinggi (HSR) 
Kuala Lumpur-Singapura 
walaupun kedua-dua negara 
itu sebelum ini telahpun 
bersetuju untuk menamat-
kan projek tersebut. 
         Lee berkata Kemente- 
rian Pengangkutan dari ke-
dua-dua negara akan mem- 
bincangkan perkara tersebut 
dan Singapura berharap me-
nerima butiran lebih ter-
perinci dari Malaysia. 
         "Perdana Menteri (Da 
tuk Seri Ismail Sabri Yaakob) 
mencadangkan perbincan-
gan mengenai HSR dihidup-
kan semula dan saya 
menjawab bahawa Singa-
pura dan Malaysia telah 
mencapai persetujuan sebe-
lum ini untuk menamatkan 
projek HSR, dan ini telah dis-
elesaikan secara baik. 

         "Bagaimanapun, Sin-
gapura terbuka menerima 
cadangan baharu dari Ma-
laysia mengenai projek HSR 
dan kementerian pengang-
kutan kedua-dua negara 
akan membincangkan per-
kara itu.  
         "Singapura berharap 
menerima butiran lebih ter-
perinci dari Malaysia agar 
kami boleh mengkajinya dan 
menimbangkan sekali lagi 
perkara itu,” katanya. 
         Lee berkata demikian 
pada sidang media bersama 
Ismail Sabri hari ini yang 
juga disiarkan secara lang-
sung menerusi laman Face-
book rasmi beliau, 29 Nov 
lalu. 
         Sidang media bersama 
itu diadakan bersempena de-
ngan pelancaran Laluan Per-
jalanan Lengkap Vaksin jalan 
darat (VTL-Darat) di Sin-
gapura. 
         Pada 1 Jan 2021, Malay-
sia dan Singapura mengu-
mumkan bersama pena- 

matan projek HSR apabila 
kedua-dua negara gagal 
mencapai persetujuan bagi 
perubahan yang dicadang-
kan Malaysia sebelum  per-
janjian projek itu luput pada 
31 Dis, 2020. 
         Pada Mac tahun ini, 
Malaysia mengumumkan ia 

membayar SG$102.8 
juta (SG$1=RM3.09) kepada 
Singapura bagi kos yang di-
tanggung bagi pembang-
unan projek HSR dan 
berkaitan dengan pelanjutan 
penangguhannya. 
         Sementara itu menge-
nai projek Laluan Sistem 
Transit Rapid (RTS) Johor 

Bahru- Singapura, Lee ber-
kata pembinaan projek itu 
sedang berjalan dan kedua-
dua negara berharap sistem 
itu dapat memulakan per-
khidmatan penumpangnya 
menjelang akhir 2026. 
         Laluan RTS itu adalah 
projek kereta api rentas 
sempadan sepanjang empat 

kilometer yang menghu-
bungkan antara terminal 
stesen Woodlands North di 
Singapura dan terminal 
stesen Bukit Chagar di Johor 
Bahru. 
         Ia akan menyokong ka-
pasiti kemuncak 10,000 pen-
umpang sejam di kedua-dua 
arah. - BERNAMA

ISMAIL Sabri (kiri) membincangkan sesuatu dengan Lee (kanan) ketika mengadakan lawatan rasmi ke Singapura,  
baru-baru ini. (FOTO: Facebook Ismail Sabri Yaakob)

HSR: Singapura terbuka terima  
cadangan baharu Malaysia

86 peratus premis seluruh  
negara peroleh FC 

BANDA H I LI R - Kira-kira 86 peratus 
premis termasuk bangunan kerajaan di se-
luruh negara sudah memperoleh sijil per-
akuan bomba (FC) sejak awal tahun 
sehingga bulan ini. 
       Ketua Pengarah Jabatan Bomba dan 
Penyelamat Malaysia (JBPM), Datuk Seri 
Hamdan Wahid berkata, 86 peratus dari-
pada jumlah keseluruhan 8,500 premis 
sudah mendapat FC manakala bakinya 
masih dalam proses berikutan tertangguh 
selepas pelaksanaan Perintah Kawalan 
Pergerakan (PKP). 
       Beliau berkata, perakuan itu penting 
bagi menjamin keselamatan sesebuah 
premis sekiranya berlaku kemalangan se-
perti kebakaran dapat dicegah lebih awal. 
       "Memandangkan kita beberapa kali 
melalui fasa PKP, jadi sektor-sektor tutup 
ada yang sempat diperiksa dan ada sese-
tengah kita tidak dapat buat kerana PKP. 
       "Selepas PKP kita akan meneruskan 
pemeriksaan bangunan ini, jadi kita mena-
sihatkan mereka yang belum mendapat 
sijil ini untuk ke hadapan untuk memohon 
semula," katanya. 
       Beliau berkata demikian pada sidang 
media selepas Majlis Penganugerahan Pin-
gat Jabatan dan Penyampaian Anugerah 
Perkhidmatan Cemerlang 2020 Peringkat 
Melaka, 29 Nov lalu. 
       Menurut Hamdan, pemilik premis 

atau pihak yang gagal untuk memperoleh 
FC boleh dikenakan tindakan dibawah 
Akta 341 Akta Perkhidmatan Bomba 
(APB). 
       Sementara itu, beliau berkata JBPM 
menerima aset baharu iaitu 100 buah pa-
cuan empat roda yang akan diagihkan ke-
pada balai bomba dan penyelamat bagi 
mempertingkatkan operasi di lapangan. 
       "Pacuan empat roda ini akan diagihkan 
mengikut keperluan contohnya di kawa-
san-kawasan terpencil yang sukar diakses. 
Ia masih dalam proses perolehan. 
       "Kita juga bercadang untuk menambah 
compact fire and rescue tender (CFRT) se-
banyak 150 buah namun proses masih ber-
jalan," katanya.

Siti Salehah

HAMDAN

“Be nar-be nar sangat be runtung  o rang -o rang  yang  me mbe rsihkan diri de ngan be riman dan se ntiasa  be rzikir me nye but nama Tuhannya  se rta   
me nge rjakan se mbahyang .”  (Sura h Al- A ’la , a ya t 14- 15) 

 

“De mi se sungguhnya! Kami akan me nguji kamu de ngan se dikit ke takutan, ke laparan, dan ke kurangan dari harta  be nda  se rta  jiwa  dan hasil ta -
naman. Dan be rilah khabar ge mbira  ke pada  o rang  yang  sabar.” (Sura h Al- Ba q a ra h, a ya t 155)

M ELAKA TENGAH  - Majlis 
Agama Islam Melaka mengambil 
inisiatif tambahan bagi membantu 
asnaf di negeri ini dengan pelbagai 
kaedah dan skim bantuan yang di- 
sediakan. 
       Pendidikan anak-anak asnaf 
khususnya menjadi agenda utama 
dalam memastikan keluarga me-
reka mampu melahirkan anak yang 
berjaya dalam pendidikan seiring 
dengan akhlak yang mulia. 
       Seramai 3000 orang terdiri 

daripada keluarga asnaf MAIM  
kategori fakir, miskin dan muallaf 
layak menerima sumbangan se-
buah tablet beserta kad talian tele-
fon secara percuma bagi kegunaan 
anak-anak. 
       Setiap pelajar bukan sahaja me-
nerima sebuah tablet, malahan ke-
mudahan data internet secara 
percuma selama 12 bulan meng-
guna pakai talian syarikat tele-
komunikasi di negera ini antaranya 
Celcom, Maxis dan juga Digi.  
       Kemudahan ini merupakan 
antara kaedah terkini skim bantuan 
yang disediakan bagi membantu 

anak-anak asnaf mengikuti sesi 
persekolahan melalui pengajaran 
dan pembelajaran di rumah (PdPR) 
akibat pandemik COVID-19. 
       Di peringkat sekolah, pihak 
Kementerian Pendidikan Malaysia 
(KPM) masih mengadakan sesi 
persekolahan secara bergilir yang 
mana sebahagian pelajar mengikuti 
kelas secara bersemuka dan juga 
PDPR. 
       Sumbangan tablet ini juga sedi-
kit sebanyak membantu meringan-
kan beban asnaf yang terkesan 
terutama mereka yang mempunyai 
ramai anak yang masih bersekolah 

dan memerlukan peranti telefon 
bagi mengikuti proses PDPR yang 
masih dilaksanakan.  
       Sehingga kini MAIM telah 
memperuntukan sejumlah RM3 
juta bagi menyediakan skim ban-
tuan tablet ini dan penerima yang 
layak merupakan mereka yang 
mempunyai anak yang masih 
bersekolah berumur di antara 7 
tahun sehingga 23 tahun.  
       MAIM turut menyediakan 19 
skim bantuan bagi meringankan 
beban asnaf dan juga beberapa pro-

gram berbentuk ilmiah dan inovasi 
yang memberi tumpuan kepada 
percambahan idea meingkatkan 
taraf ekonomi dan pendidikan ke-
luarga. 
       Seramai 7763 penerima ban-
tuan fakir dan miskin serta muallaf 
telah menerima bantuan makanan 
bulanan dan pelbagai skim bantuan 
yang disediakan setiap tahun yang 
mana segala bantuan akan disalur-
kan kepada mereka yang layak dari 
sudut syarak dan kriteria yang telah 
ditetapkan. 

Asnaf MAIM terima tablet percuma
Erwin Abu Hasan 
erwin@maim.gov.my

MIMBAR MAIM

SETIAUSAHA MAIM, Muhammad Ikram Ibrahim menyantuni asnaf yang 
hadir untuk mendapatkan sumbangan tablet.

PENERIMA bantuan menerima 
tablet yang disediakan.

Erwin Abu Hasan 
erwin@maim.gov.my

SETIAUSAHA MAIM, Muhammad Ikram Ibrahim hadir menyaksikan dan menyampaikan 
cenderahati kepada asnaf muallaf atau saudara muslim yang telah melangsungkan 
pernikahan mereka baru-baru ini. Majlis Pernikahan Dan Walimatul Urus Saudara  
Muslim itu dianjurkan oleh Majlis Agama Islam Melaka (MAIM) bertempat di Kompleks 
Darul Huda. Seramai 13 pasangan hadir bersama pasangan telah selamat diijab kabul 
oleh Pegawai Agama daerah Jasin, Mawardi Shafai dan Pegawai Agama daerah Alor 
Gajah, Huzailan Hamzah. Turut hadir Penolong Setiausaha Balai Islam, Hairulamin 
Mohd Sis. 

SKUAD Agihan Zakat (SAZ) MAIM diketuai Pegawai Zakat Melaka Tengah, Dino Md Delan menyantuni 
asnaf MAIM, Aziz Mohd Ali di Bukit Rambai dalam DUN Paya Rumput baru-baru ini. Aziz yang  
mempunyai 2 orang anak masih bersekolah kini menyewa sebuah bilik di kawasan Bukit Rambai dan  
beliau kini menghidap penyakit angin ahmar serta tidak mampu untuk mengurus keluarga mahupun 
keluar mencari rezeki. MAIM akan membantu beliau khususnya dalam proses penambahan skim  
bantuan yang bersesuaian serta memastikan persekolahan anak beliau dapat diteruskan dengan  
sebaiknya.  

Lensa Pernikahan Saudara Muslim



I SLAM  sangat menuntut persaudaraan dan 
pertalian silaturrahim sesama umatnya. 
Dalam beberapa hadith telah ditegaskan ba-
hawa sesiapa yang memutuskan tali sila-
turrahim maka dia tidak akan memasuki 
syurga. Sebagaimana sabda Rasulullah SAW 
dalam hadithnya yang bermaksud: “Tidak 
akan masuk syurga seorang pemutus, iaitu 
pemutus tali kekerabatan.” (H .R. M utta-
faqun ‘alaihi).
        Oleh yang demikian, hubungan silatur-
rahim harus dijaga sebaik-baiknya agar tidak 
terputus dan juga tidak dihumban ke neraka 
kelak nanti. Bagi orang yang sentiasa 
menjaga hubungan silaturrahim ianya akan 
selalu mengambil berat tentang saudaranya 
sama ada cukup makan, pakaian atau tempat 
tinggal. 
        Sebagai umat Islam kita seharusnya me-
nitikberatkan hak asasi orang yang kurang 
berkemampuan, apa gunanya banyak harta 
tapi tidak mampu menolong saudara sesama 
Islam sendiri? Jadi renung-renungkanlah, 
janganlah kita terlalu cintakan harta benda 
sehingga terabainya ibadah kita kepada Allah 
SWT.
        Pandemik COVID-19 yang melanda 
negara Malaysia dan seluruh dunia telah 
menyebabkan ramai orang yang kehilangan 
punca pendapatan, kehilangan pekerjaan, 
perniagaan yang ditutup terus dan ada yang 
kehilangan orang yang tersayang. Justeru itu, 
kita sebagai hamba Allah SWT yang beriman 
dan bertaqwa kepada-Nya haruslah bersabar 
dan redha dengan ketentuan-Nya. 
        Oleh yang demikian, untuk menjadi 
seorang insan yang sentiasa prihatin ter-
hadap kesusahan orang lain, maka marilah 
kita menunaikan tanggungjawab berzakat. 
Golongan yang berharta dapat membantu 
golongan kurang berkemampuan, sehingga 
dapat mewujudkan rasa cinta dan kasih 
antara satu sama lain. Sebagaimana dalam 
hadith Rasulullah SAW yang bermaksud: 
“Barangsiapa yang inginkan untuk dilu-
askan rezekinya dan dipanjangkan umur-
nya maka hendaklah ia menyambung tali 
silaturrahim.” (H .R. Bukhar i & 

M uslim)
        Di samping itu, ibadah zakat yang kita 
laksanakan ini dapat memberi sinar kehidu-
pan asnaf yang dibantu supaya mereka tidak 

melahirkan sifat cemburu, iri hati dan dengki 
kepada golongan yang berharta serta tidak 
akan menyalahkan takdir atas kesusahan 
yang dialami oleh mereka yang dalam 
kesusahan. Ini adalah ketentuan daripada 
Allah SWT dalam menguji manusia supaya 
taat dan akur dengan perintah-Nya. 
        Justeru itu, kita mestilah membantu 
saudara sesama Islam yang kurang ber-
kemampuan dalam meneruskan kehidupan 
mereka dengan lebih sempurna dan se-

jahtera, sekaligus dapat menjalinkan silatur-
rahim dan tali persaudaraan yang baik 
sesama umat Islam dan memartabatkan 
kestabilan ekonomi Islam sejagat. In Shaa 
Allah.
        Sebarang pertanyaan dan pembayaran 
zakat bolehlah layari www.izakat.com atau 
menghubungi di talian 1-300-88-0233 di 
Zakat Melaka atau tinggalkan mesej di talian 
whatsapp 011-58583885 untuk info lebih 
lanjut.

Sebarang Pertanyaan Mengenai Zakat Sila  Hubungi Di Talian :  

Ibu Pe jabat, Te l : 06-2812443 /  2441 /  2442 Faks : 06-2818154   
 
 
 
 
 
 

 
Talian Zakat : 1-300-88-0233     WhatsApp     
: Info Pertanyaan Zakat –  (011-58583885) Aduan Asnaf Zakat  

– (011-58583900) Laman Web  : www.izakat.c om

-  Cawangan Alor Gajah, Te l : 06-5562340 
-  Cawangan Masjid Tanah, Te l : 06-3845453 
-  Cawangan Jasin, Te l : 06-5294635 
-  Cawangan Merlimau, Te l : 06-2633148 
-  Cawangan Pulau Sebang, Te l : 06-4413358 
-  Cawangan Utc  Melaka, Te l : 06-2831440 

Datuk Hj. Ibrahim  
Bin Fadzil 
Ke tua  Pe g awai  
Ekse kutif Zakat Me laka , 
Majlis Ag ama  
Islam Me laka .

Rantaian hubungan silaturrahim 

kita  me stilah  
me mbantu saudara   

se sama Islam yang  kurang  
be rke mampuan da lam 
me ne ruskan ke hidupan 
me re ka  de ng an le b ih 

se mpurna  dan se jahte ra , 
se ka lig us dapat  

me nja linkan sila turrahim 
dan ta li pe rsaudaraan 

yang  ba ik se sama umat 
Islam dan me martabatkan 
ke stab ilan e ko no mi Islam 

se jag at.

“

“

SERAHAN sijil penghargaan  
kepada pewakaf yang telah  
melaksanakan saham wakaf 
tunai bagi wakaf masjid dan 
surau serta pendidikan di negeri 
ini.  

KETUA Unit Wakaf, Nasri Buchik mengadakan  
perbincangan bersama ahli jawatankuasa 
Surau Al-Karim Mukim Sungai Rambai Daerah 
Jasin berkaitan proses pewakafan tanah  
seluas 1.464 hektar.

AYER KEROH  - Seramai 1,803 
penagih dadah ditahan di Melaka 
sepanjang 1 Jan hingga 28 Nov lalu, 
kata Ketua Jabatan Siasatan Je-
nayah Narkotik (JSJN) Melaka 
Supt Zulkiflee Rashid.  
         Beliau berkata, jumlah itu 
meningkat 25 peratus berbanding 
1,442 pesalah dalam tempoh sama 
tahun lepas. 
         Bagaimanapun katanya, indi-
vidu terlibat aktiviti pengedaran 
dadah pula merekodkan penu-
runan 13 peratus tahun ini iaitu me-
libatkan penahanan 622 individu 
berbanding 715 pada 2020. 
         "Sepanjang Jan hingga 28 
Nov, kita telah merampas lebih 337 
kilogram (kg) dadah yang mana 
dadah paling banyak direkodkan 
adalah syabu dengan berat lebih 
316kg dan diikuti heroin dengan 
anggaran berat hampir 19 kg. 
         "Selain itu sebanyak 197,233 
biji Ecstacy serta 660 biji Eramin 5 
turut dirampas dan kesemua itu 
dianggarkan berjumlah RM14.64 
juta," katanya dalam satu kenya-

taan pada 30 Nov lalu. 
         Katanya, kejayaan itu bertitik-
tolak daripada keberkesanan risi-
kan dengan tangkapan yang 
berkualiti selain bantuan maklumat 
daripada orang awam. 
         Dalam pada itu, beliau turut 
memaklumkan kejayaan JSJN Me-
laka merampas pelbagai jenis 
dadah bernilai RM43,000 dalam 
tempoh seminggu iaitu bermula 22 
hingga 28 Nov lalu.  
         "Sepanjang tempoh itu sera-
mai 15 individu termasuk seorang 
wanita turut ditahan selepas diper-
cayai terbabit dalam penyalahgu-
naan dadah dan kesemua mereka 
berusia antara 23 hingga 61 tahun. 
         "Antara dadah yang dirampas 
disyaki heroin serta syabu diang-
garkan kira-kira 2.3kg dan pil Era-
min 5 sebanyak 30 biji, yang jumah 
keseluruhannya dianggarkan berni-
lai RM43,117.80. 
         "Rampasan dadah itu memba-
bitkan sembilan kes dalam tempoh 
berkenaan dan kesemua tangkapan 
disiasat mengikut Seksyen 39B 
Akta Dadah Berbahaya 1952," kata-
nya lagi. 

Penagih dadah di Melaka meningkat

Siti Salehah

ANTARA tangkapan JSJN Melaka dalam membanteras isu penagihan dadah di Melaka.  

Antara dadah yang dirampas disyaki hero in  
se rta syabu dianggarkan kira-kira 2.3kg  dan pil  

Eramin 5 sebanyak 30 biji, yang jumah kese luruhannya 
dianggarkan bernilai RM43,117.80.

“ “

TUNKU Abdul Rahman’s column 
“Looking Back,” published in the 
Star every Monday from 1974 to 
1976, is partly an autobiography of 
the statesman; and a biography of 
the early years of the nation. I was a 
consumer of Tunku’s writings in 
those Penang Free School (PFS) 
days.  In his book, Looking Back: 
Monday Musings and Memories, 
first published in 1977, the Tunku 
told us why he wrote the columns – 
he wanted “to bring home to our 
young people, in particular students 
of politics” the historic significance 
of events since World War II lead-
ing to Independence and nation-

hood. 
         In Looking Back, the Tunku 
wrote about many themes, his 
childhood, life in Kedah and the 
Malay states, national politics and 
the events behind the formation of 
Malaysia.  One piece, published on 
17 March, 1975, was about the antics 
of President Soekarno of Indonesia 
upon hearing of the word “Malay-
sia.”  Tunku’s observations were 
often amusing. Soekarno’s actions 
and reactions, were in Tunku’s 
words “the rantings of a demented 
person.” 
         Malaysia was fait accompli.  
Earlier, Soekarno was caught off 
balanced. He had made up his mind 
never to accept the idea “or the fact 
of a nation of Malaysia.” The Philip-
pines was also determined to pre-
vent the formation of Malaysia. And 
President Macapagal also wanted to 

get sovereign control of Sabah.  
Tunku saw Macapagal’s “open be-
havior”  belying  “his hidden aims.” 
         “And myself,” the Tunku asked 
– “what did I want?”  He spelt out 
his two objectives. One was to create 
Malaysia out of Malaya, despite 
Soekarno, and to deny any Philip-
pines’s ambition, hidden or open, to 
get hold of Sabah. He emphasized 
“I wanted Malaysia, and I had to 
have Sabah, because without Sabah, 
there could be no Malaysia.”  
         The other objective “was my 

own honour.” Tunku had given his 
word. 
         Tunku recalled that as early as 
1956, when he was Chief Minister of 
Malaya, he tried to win Soekarno’s 
friendship by visiting Indonesia to 
“pay him my respects.”  Then the 
Malays looked to Indonesia for gui-
dance and help “although we main-
tained that independence and 
sovereignty were our heritage.”  The 
Malays were only hoping for secur-
ity to live in close association with 
Indonesia in particular, and other 
countries in South-East Asia in gen-
eral.  
         The Tunku mentioned to Soe-
karno that Malaya had to fight 
against the Communists, and “hav-
ing exhausted much of our wealth, 
we now plan for freedom, peaceful 
living, national development and 
economic progress.” 
         So when the concept for Ma-
laysia first began taking shape, the 
Tunku noticed that Soekarno had 
become inconsiderate, boastful and 
arrogant. By the time the Summit 
Meeting came to be held in Manila, 
the Tunku noted that Soekarno’s 
continuous condemnation of Ma-
laysia “had made it almost certain 
we would get nowhere, either with 
him or President Macapagal.” 
         In the July 1963 Summit, Ma-
capagal eulogized the brotherhood 
of Maphilindo.  When he finished 
his speech, Soekarno refused to say 
anything. And Tunku felt that 
“there was no need for me to talk 
either.”  Tunku sensed that the om-
inous signs of tension among them, 
and so “we tacitly – or should I say 
tactfully or tactically – decided to 
remain silent.” The Manila Accord 
was however approved. The Tunku 
acknowledged that the two presi-
dents promptly invoked Paragraph 
10 of the Accord which stated “that 
the wishes of the people of the Bor-
neo Territories should be ascer-
tained by the Secretary General of 
the United Nations or his represen-
tatives.” 
         During the Manila Summit, 
the Tunku recalled that the British 
Charge d’Affaires would frequently 
visit him to seek information on the 
current state of affairs. When told 
about the request to United Nations 
Secretary General U Thant to send 
a team to seek views from Borneo, 
the British diplomat gave a press 
conference, saying in effect that Ma-

laysia would be formed on August 
31, 1963 “no matter what hap-
pened.” The reportage on the state-
ment started Soekarno off on 
another fit of temper. 
         Soekarno did not “happily 
agree” on the acceptance of the 
Summit to assess Borneo’s opinion 
on Malaysia. He had insisted on a 
referendum on a later date than one 
proposed by U Thant. That made 
Tunku’s negotiation position as an 
extremely difficult one. He had to be 
conciliatory enough to draw Soe-
karno away from his initial un-
friendly stand without giving in to 
any demands which might imperil 
Malaysia’ formation. 
         Despite the last minute In-
donesian request, by Dr. Subandrio, 
for the presence of their observers, 
which the Tunku described “I knew 
it for a ploy: an Indonesia trick,” U 
Thant finally issued his findings, 
based on the UN Mission’s Report  
on 14 September. His verdict fa-
voured the formation of Malaysia. 
The peoples of Sabah and Sarawak 
had chosen to join Malaysia on their 
own free will, “without collusion 
from any source or authority.” 
         Tunku’s path of peace through 
open diplomacy was seen as the 
correct choice. Nevetherless no 
positive signs of friendship then 
were forthcoming from Indonesia 
and the Philippines. Soekarno was 
still angry. He reserved the right to 
say what he thought. Obviously to 
Tunku, “more ill-winds would blow 
against Malaysia.” Konfrontasi was 
not over yet.  
         The Tunku, statesman, shaper 
of Malaysia, writer,  narrator of the 
past, and an alumnus of PFS,  
passed away this month on 6 De-
cember, 1990. Al-fatihah. 
 
 
 
 
 
 
 
 
 
 
 

PROF. Dato’ Dr. Ahmad Murad Merican 

Writing the Nation’s History  
for the Future 

In his book, Looking Back: Monday Musings and Memories,  
first published in 1977, the Tunku told us why he wrote the  

columns – he wanted “to bring home to our young people, in particular 
students of politics” the historic significance of events since World 

War II leading to Independence and nationhood.

“
NEXT WEEK:  

The Trengganu Tigers, 
Dato’ Paroi and Sang 

Kanchil

LOOKING Back: Monday Musings and Memories.

*Prof. Dato’ Dr . Ahmad M urad 

M erican  is  Professor of  Social 

and Intellectual H istory with the 

I nternational I nstitute of I s-

lamic Thought and Civilization, 

International I slamic University 

( I STAC-I I UM ). H e is a Senior 

Fellow with the Southeast Asia 

Research Centre and  H ub  at De 

La Salle University, M anila, the 

Philippines.

Tunku’s Musings: 

“

PENYAKI T Crohn atau Crohn's disease 
(CD) atau keradangan usus  berlaku pada 
lapisan nipis mukosa sistem pencernaan 
kita. Ia adalah sebahagian daripada spek-
trum Inflammatory Bowel Disease (IBS) di 
mana sebahagian lagi adalah Ulcerative Coli-
tis (UC). Kebiasannnya keradangan yang 
berlaku pada usus kita terdiri daripada dua 
penyebab iatu infeksi dan inflamasi. Dan in-
flamasilah yang menyebabkan IBD dan cara 
rawatanya cukup berbeza jika ianya  disebab-
kan oleh infeksi. 
         Minggu ini saya akan memberi sedikit 
penjelasan tentang penyakit Crohn. Penyakit 
Crohn ini  terjadi pada seluruh lapisan dind-
ing sistem pencernaan, mulai dari mulut 
hingga ke anus. Tapi kondisi ini lebih sering 
terjadi pada bahagian akhir usus kecil 
(ileum) atau usus besar. 
         Kepada yang menghidap masalah 
Crohn, ianya suatu proses yang sukar dira-
wat. Penyakit ini adalah penyakit yang ber-
panjangan dan sering timbul dan hilang. 
Ianya berlaku pada usia muda atau semasa 
dewasa, kebiasaannya sebelum umur 30 
tahun.  
 
Antara simptomnya ialah: 
         Sakit di abdomen. 
         Cirit berdarah lebih dari 4-6 kali. 
         Anaemia (kurang darah). 
         Demam. 
         Penurunan berat badan. 
 
Penyakit Crohn ini akan berlaku secara ber-
peringkat dan merupakan masalah kronik 
yang berlaku secara berperingkat. Ianya 
akan menjalani proses “acute stage” dan 
setelah diubati boleh berlaku “flare up” sebe-
lum proses remisi dapat dilakukan. Apakah 
penyebab penyakit Crohn ini? Penyebab pe-
nyakit Crohn hingga kini belum diketahui. 
Akan tetapi, kombinasi faktor genetik, stress 
dan pemakanan banyak memberi pengaruh 

kepada masalah ini.  
          
Ketiga faktor tersebut boleh mempengaruhi  
penyakit Crohn pada golongan yang: 
         M emiliki sejarah penyakit Crohn 
         di dalam keluarga. 
         Berusia kurang dari 30 tahun. 
         Tabiat merokok . 
         Individu yang mempunyai sistem 
         immunisasi yang lemah. 
 
         Bagaimanakah dengan diagnosis-nya? 
Bagi pemeriksaan awal, doktor akan bert-
anyakan tentang gejala yang dialami. Selain 
itu, doktor akan memeriksa apakah terdapat 
penyebab tertentu terhadap gejala tersebut 
seperti makanan, sejarah penggunaan uba-
tan, sejarah kesihatan keluarga, serta perjala-
nan yang baharu dilakukan.  
         Pemeriksaan darah dilakukan untuk 
mengetahui tahap keradangan yang terjadi 
di dalam tubuh. Selain itu, dengan pemerik-
saan darah, doktor akan mengetahui jika ter-
jadi infeksi. Jika dari hasil pemeriksaan 
darah terdapat tanda anemia, ia tanda kur-
ang nutrisi atau pendarahan di dalam sistem 

penghadaman. Pemeriksaan najis akan dila-
kukan seperti ujian calpopectin untuk men-
cari tanda-tanda penyakit IBD, infeksi 
bakteria atau parasit.  
         Pemeriksaan kolonoskopi dilakukan 
untuk melihat perubahan sel-sel dinding sa-
luran cerna secara mikroskopis, yang meru-
pakan ciri khas penyakit Crohn.  
         CT scan dilakukan untuk melihat sejauh 
mana keradangan atau di mana keradangan 
usus telah berlaku. Diagnosis dengan cara ini 
lebih sesuai pada permulaannya di mana pe-
sakit kurang stabil untuk menjalani ujian in-
vasif seperti kolonoskopi. 
         Setelah diagnosis dibuat, bergantung 
pada tahap jangkitan iaitu dalam fasa acute, 
flare-up atau remisi, ubatan yang berse-
suaian akan diberikan oleh doktor. Anta-
ranya ialah Kortikosteroid. Pemberian 
kortikosteroid sesuai untuk mengatasi infla-
masi yang terjadi pada acute phase.  
         Untuk menghindari kesan sampingan  
ubat  ini, disarankan untuk mengurangi dos 
secara  perlahan sebelum akhirnya dibe-
rhentikan ketika penyakit ini mula  menjadi 
baik. Ubat anti-inflamasi lain yang diguna-
kan ialah sulfasalazine.  
         Salah satu ubatan lain yang di gunakan 
bersama dengan ubat anti-inflamasi ialah 

imunosupresen. Ia bertindak dengan cara 
menekan sistem immunisasi kita sehingga 
reaksi keradangan pada saluran pencernaan 
dapat diredakan.  
         Berikut adalah beberapa jenis dan kom-
binasi ubat  imunosupresen untuk penderita 
penyakit Crohn: 
         M ethotraxate. 
         Aziathroprine. 
         Cyclosporine. 
         Tacrolimus. 
 
         Dengan pemodenan pengubatan, kini 
ubatan biologics diberikan kepada pesakit 
Crohn yang sedang menjalani remisi. Cara 
tindakannya ialah  menghambat faktor TNF 
dalam sistem kekebalan tubuh dengan uba-
tan seperti  infliximab, adalimumab, atau us-
tekinumab. Ubatan seperti ini amat mahal 
tetapi keberkesannya memang menyerlah. 
Antara komplikasi yang boleh berlaku den-
gan penyakit Crohn adalah: 
          
         Fistula in ano di dubur  
         (beberapa fistula). 
         Luka di saluran usus. 
         Saluran usus tersumbat. 
         M alnutrisi dan anaemia. 
         Kanser usus sekiranya penyakit 
         disimpan lama. 
          
         Penyakit Crohn dapat dicegah sekir-
anya penyebab dapat diketahui. Pencegahan 
terbaik yang dapat dilakukan adalah meng-
hindari faktor-faktor yang dapat meningkat-
kan risiko terjadinya penyakit ini. 
Pencegahan dilakukan dengan penerapan 
gaya hidup sihat, seperti: 
         M engurangi makanan tinggi 
         lemak dan banyakkan makanan 
         berserat. 
         M enghindari dari merokok. 
         M engelola stress dengan baik. 
         Sekiranya anda perlu mengetahui lebih 
lanjut bertentangan masalah IBD atau pe-
nyakit Crohn usus, anda boleh berhubung 
dengan saya, Dr Shankar Gunarasa, 
Pakar Bedah Umum, Laparoskopi 
dan Kolorektal di Pantai H ospital 
Ayer Keroh M elaka di talian 06 
2319999 Samb; 2131.

Apakah itu penyakit Crohn? 

DR. Shankar Gunarasa

Gambar Crohn usus yang telah dibedah.



LEBI H  banyak syarikat perlu 
melihat potensi dalam pembang-
unan projek terbengkalai dan men-
jadikan ia sebagai satu cabang 
dalam perniagaan hartanah, kata 
pemaju hartanah Sheng Tai Inter-
national Sdn Bhd (STI) yang telah 
membangunkan semula dua pro-
jek terbengkalai di Melaka. 
         Syarikat yang terkenal dengan 
pelancongan hartanah itu meny-
ifatkan usaha tersebut sebagai satu 
cara membantu masyarakat setem-
pat dan juga ekonomi negara selain 
memperolehi keuntungan dari 
pembangunan baru. 
         Pada tahun 2017, STI telah 
mengambil alih sebuah projek ter-
bengkalai dan membangunkan 
semula menjadi salah satu harta-
nah yang berdaya saing di Melaka 
dan mampu membawa pulangan 
keuntungan kepada syarikat. Pro-
jek tersebut telah dibangunkan 
menjadi Metrasquare. 
         “Metrasquare merupakan satu 
kisah kejayaan kepada STI. Ketika 
kami mengambil alih projek terse-
but, ia umpama sebuah bandar 
hantu. Kini, kawasan projek berke-
luasan 6 ekar itu telah dibangun-
kan menjadi, Metrasquare suite 
servis, Metrasquare Hotel dan 
Hotel AMES.  Manakala, premis 
perniagaan dan pusat dagangan 
masih dalam pembinaan,” kata 

Pengarah STI, Collin Tan. 
         Mengambil alih projek ter-
bengkalai adalah salah satu pende-

katan unik STI dalam bidang per-
niagaan hartanah. 
         Tidak dinafikan, banyak cara 
yang boleh dilakukan untuk mem-
bangunkan syarikat namun STI 
melihat kepentingan dalam me-
main- kan peranan membantu pe-
maju dan pembeli yang tekesan 
akibat projek yang terbengkalai. 
         “Cabaran utama apabila men-
gambil alih projek terbengkalai 
adalah apabila pemaju sebelumnya 
tidak telus dalam menyenaraikan 
liabiliti syarikat sebelum pengam-
bialihan berlaku. Seperti projek 
Metrasquare, ia melibatkan 600 
pembeli dengan total hutang 
menghampiri RM20 juta.  
         “Projek ini mempunyai 200 
kes mahkamah ekoran pembeli ti-
dak berpuas hati kerana perlu 
membayar ansuran pinjaman bank 
tanpa sebarang pendapatan dari 
sewaan. STI perlu menghadiri ke 
semua prosedur mahkamah ini 
dari tahun 2017 hingga 2018,” kata 

Tan.  
         Pemaju sebelumnya telah 
menjanjikan Guaranteed Rental 
Return (GRR) kepada pembeli 
namun hanya mampu membayar-
nya bagi tiga bulan pertama sebe-
lum gagal berbuat demikian.  
         Dalam kes seperti pengambi-
lalihan Metrasquare ini kebiasaan-
nya pemaju akan cuba untuk 
mengurangkan kos liabiliti dengan 
menawarkan pembeli untuk meng-
hapuskan hutang dari GRR lama 
dan mulakan GRR  baru. 
         “Pengasas STI iaitu Dato 
Leong Sir Ley tidak mahu berbuat 
sedemikian kerana mungkin kita 
merasakan jumlah hutang tersebut 
tidak banyak, tetapi jumlah itu ada-
lah pendapatan dan hak mereka.  
         "Syarikat melihat usaha ini se-
bagai satu tanggungjawab untuk 
memulihkan projek-projek ini 
mengambil kira kemampuan dan 
juga kepakaran STI untuk menghi-
dupkan semula projek terbengka-

lai,” katanya. 
         Usaha STI dalam memban-
gunkan semula projek terbengkalai 
bukan sahaja dihargai oleh pem-
beli-pembeli hartanah tersebut te-
tapi juga dihargai oleh pihak 
berkuasa tempatan.  
         "Mempunyai banyak projek 
terbengkalai akan membawa kesan 
buruk kepada kesihatan ekonomi 
bagi negeri dan negara,” ujar Tan. 
         Selepas mengambil alih Met-
rasquare, STI telah meneruskan 
untuk memulihkan hartanah ter-
biar lain seperti Regalia Beachfront 
Residence.  
         Keputusan STI untuk men-
gambil alih dan memulihkan ke-
dua-dua pembangunan ini telah 
memberi impak positif kepada 
lebih 1,000 pembeli hartanah ter-
sebut. 
         “Jika pada masa hadapan ada 
peluang seperti ini (pengambilali-
han hartanah terbiar) yang sesuai 
datang, kami sudah tentu terbuka 
menerima idea kepada pembang-
unan semula hartanah tersebut.  
         Selain itu, Sheng Tai Inter-
national juga sedang menumpukan 
pembangunan projek mega The 
Sail di Melaka yang dijangka siap 
tidak lama lagi ujarnya.

Sheng Tai berjaya ubah projek terbelangkai  
sebagai cara menyumbang kepada masyarakat

PROJEK terbengkalai Metrasquare yang dibangunkan semula oleh STI 
pada 2017.

KEADAAN terkini Metrasquare yang kini menjadi salah satu hartanah berdaya saing di Melaka.

DATO Leong Sir Ley

Mempunyai banyak  
pro jek te rbengkalai  

akan membawa  
kesan buruk kepada  
kesihatan eko no mi  

bagi negeri  
dan negara.

“

“

AMES Hotel Lobby

SERI  NEGERI  - Sebanyak 500 
naskhah al-Quran wakaf yang diin-
fakkan oleh Pertubuhan Kebajikan 
Darul Iman Terengganu (D'Iman) 
bakal diagihkan ke seluruh Melaka 
dalam masa terdekat.  
        Kesemua al-Quran wakaf itu 
diserahkan kepada Yang di-Pertua 
Negeri Tun Seri Setia Mohd Ali 
Mohd Rustam dalam satu majlis di 
Pejabatnya, 2 Dis lalu. 
        Presiden D'Iman, Shahrul 
Azwan Mohamad berkata, pro-
gram wakaf al-Quran itu turut 
mendapat kerjasama dari pihak 
Jabatan Kastam Diraja Malaysia 
(JKDM) bagi proses penghantaran 
dari Terengganu ke Melaka. 
        "Menerusi perbincangan ber-
sama Tun sebentar tadi, beliau 
akan menyerahkan al-Quran wakaf 
ini kepada pihak Majlis Agama 
Islam Melaka (MAIM) dan Dunia 

Melayu Dunia Islam (DMDI) 
untuk diwakafkan ke seluruh Me-
laka. 
        "Pertubuhan D'Iman telah 
menjalankan Program Infak al-
Quran untuk diwakafkan secara 
rasmi sejak tahun 2015. 
        "Sehingga kini, lebih 5,000 
naskah al-Quran telah diinfak dan 
diwakafkan di seluruh negara ter-
masuk ke negara luar seperti India, 
Indonesia, Thailand dan Sudan. 
        "Selain program infak Al-
Quran wakaf, pertubuhan ini juga 
turut menjalankan program-pro-
gram amal seperti menyampaikan 
sumbangan kepada golongan asnaf 
dan anak yatim di seluruh negara," 
katanya kepada Melaka Hari Ini. 
        Dalam majlis simbolik penye-
rahan di Pejabat TYT itu, pihak 
pertubuhan turut menghadiahkan 
sebingkai gambar lukisan tangan 
kepada Mohd Ali sebagai cender-
ahati kenang-kenangan.

500 al-Quran wakaf diagih ke seluruh Melaka

MOHD Ali mendengar taklimat dari wakil Pertubuhan D'Iman selepas program penyerahan 500 naskah  
Al-Quran di Pejabat Yang Dipertua Negeri di Seri Negeri, 2 Dis lalu.

Fiqa Jamal

 
 
DURI AN TUNGGAL - Univer-
siti Teknikal Malaysia Melaka 
(UTeM) menampilkan kelainan 
pada pesta konvokesyen kali ini 
dengan membawa konsep TUAH 
Virtual Convo Fest 2012 (TUAH 
VCF'21) yang menyaksikan sera-
mai 2,979 graduan diraikan. 
        Timbalan Naib Canselor (Pe-
nyelidikan & Inovasi) yang men-
jalankan fungsi Naib Canselor 
Prof Dr Ghazali Omar berkata, 
pesta itu dijenamakan semula 
yang mana kesemua program se-
masa konvokesyen dibuat secara 
dalam talian melalui FB Live 
MyHEP UTeM. 
        "Majlis konvokesyen ke-16 
ini tetap diadakan secara fizikal 
selama empat hari bermula 9 
hingga 12 Disember 2021 (Khamis 
hingga Ahad) dengan prosedur 
operasi standard (SOP) ditetap-
kan, hanya ibu bapa dibenarkan 
masuk ke dewan. 

         "Ada lapan sesi diadakan bagi 
empat hari tersebut mengikut 
norma baharu dan prosedur oper-
asi standard (SOP) ditetapkan, 
kira-kira 1,700 jemputan," katanya 

dalam sidang media 30 Nov lalu. 
        Hadir sama Timbalan Naib 
Canselor (Akademik & Anta-
rabangsa), Prof Dr Zulkifilie Ibra-
him dan Timbalan Naib Canselor 

(Hal Ehwal Pelajar), Datuk Dr 
Sabri Mohamad Sharif. 
        Dr Ghazali berkata, mengikut 
pecahan, seramai 21 graduan 
bakal memegang pangkat PhD, 

dua graduan pangkat I jazah Dok-
tor Kejuruteraan, I jazah Sarjana 
(190), I jazah Sarjana Muda 
(2,254) dan Diploma (512). 
        "Jumlah ini sekali gus men-
jadikan sebanyak 55.3 peratus 
graduan pada tahun ini adalah 
merupakan graduan Program 
Pendidikan Teknikal dan Latihan 
Vokasional (TVET). 
        "Selain itu, terdapat dua 
anugerah khas yang akan dis-
ampaikan kali ini iaitu Anugerah 
Pelajaran Diraja dan Anugerah 
Hadiah Canselor. 
        "Bagi Anugerah Pelajaran Di-
raja akan diberikan kepada dua gra-
duan daripada Fakulti Pengurusan 
Teknologi dan Teknousahawan 
(FPTT) dan Fakulti Teknologi Mak-
lumat dan Komunikasi (FTMK). 
        "Manakala Anugerah Hadiah 
Canselor diberikan kepada dua 
graduan dari FPTT dan Fakulti 
Teknologi Kejurutteraan Elektrik 
dan Elektronik (FTKEE)," ka-
tanya.

Konvokesyen UTeM ke-16 rai 2,979 graduan

GHAZALI (tengah) semasa sidang media pengumuman majlis konvokesyen UTeM ke-16.

Liana Sahabudin

 
 
LENDU  - Sekolah Menengah Ke-
bangsaan Ghafar Baba (SMKGB) di 
sini, berjaya mengharumkan nama 
Melaka dan negara apabila menerima 
anugerah dalam pelbagai pertand-
ingan. 
        Empat anugerah antarabangsa, 
tujuh kebangsaan dan tiga negeri 
tahun ini mengharumkan nama 
SMKGB dan meletakkannya sebaris 
dengan sekolah lain yang mencapai 
kejayaan dalam bidang Sains, Tekno-
logi, Kejuruteraan dan Matematik 
(STEM). 
        Anugerah di peringkat anta-
rabangsa ialah anugerah perak pada 
'9th Malaysia International Young 
Invetors Olympiad' (MIYIO), emas 

(International Digital Innovation and 
Invention Challenge (IDIIC), gangsa 
(Short Silence Video Competition for 
Junior and Senior High School 
Studens in South East Asia) dan emas 
(Virtual Innovation Competition). 
        Penyelaras STEM SMKGB, Su-
hanna Zainudin berkata, kejayaan di 
peringkat antarabangsa itu sekali gus 
menjadi pembakar semangat guru 
STEM dan pelajar untuk mencapai 
kecemerlangan pada 2022. 
        "Alhamdulillah, berkat kepem-
impinan Pengetua, Ramli Abdullah 
dan komitmen penuh guru serta pe-
lajar, kami mencatat kejayaan di 
peringkat antarabangsa. 
        "Kejayaan ini akan cuba dikekal-
kan pada tahun hadapan dan kalau 
boleh, biarlah lebih banyak kejayaan 

yang kami kecapi," katanya ketika 
ditemui di sekolah itu, 3 Dis lalu. 
        Di peringkat kebangsaan, lima 
calon SMKGB melepasi saringan 
peringkat Jabatan Pendidikan Negeri 
Melaka dan sedang menunggu kepu-
tusan peringkat kebangsaan dalam 
pertandingan 'Digital Utilisation and 
Technology Award.' 
        Selain itu, sekolah itu turut me-
raih tempat kedua E-Streamwaves 
Competition dan tempat ketiga 
ASEAN Future Sustainable Leaders 
yang akan mewakili Malaysia ke per-
tandingan peringkat Asia Tenggara. 
        Kejayaan peringkat kebangsaan 
yang lain ialah emas Yayasan Pene-
raju Kejayaan dan anugerah perak 
Pertandingan Pengaturcaraan Kom-
puter. 

Sekolah luar bandar cemerlang dalam bidang STEM
Din Ahmad

ALLIA Najwa Yehya, Arfah Arlizam, Nur Adila Shaffiyah Mohd 
Rosli dan Amna Faqihah Muzaffar berkongsi kegembiraan 
atas kejayaan merangkul anugerah anugerah emas dalam 
pertandingan 'International Digital Innovation and Invation. 
(Foto: DIN AHMAD)

DURI AN TUNGGAL - Seorang pe-
sara tentera terkejut apabila men-
emukan ular sawa batik sepanjang 
dua meter yang kekenyangan selepas 
menelan seekor ayam di sebuah reban 
berhampiran rumahnya di Kampung 
Pulau, di sini, 3 Dis lalu. 
        Kahar Khalil, 70, menyedari ke-
jadian itu ketika mahu memberi 
makan kepada ayam ternakannya di 
reban miliknya itu kira-kira pukul 
7.30 pagi. 
        "Ketika mahu memberi makanan 
kepada ayam, saya terpandang seekor 
ular sawa batik berlingkar dalam 
reban dan dilihat kekenyangan sete-
lah menelan seekor ayam berdasar-
kan bentuk benjolan pada fizikal ular 
tersebut. 
        "Namun, saya berpura-pura 
tidak menyedari kehadiran ular itu 
walaupun saya merasa panik sebelum 
beredar meninggalkan reban untuk 
menghubungi talian kecemasan Ang-
katan Pertahanan Awam Malaysia 
(APM) bagi mendapatkan bantuan," 
katanya ketika dihubungi Melaka 
Hari Ini (MHI). 
        Ujarnya, kejadian serangan ular 
sawa tersebut bukan yang pertama se-
baliknya telah berlaku kali keempat 
pada tahun ini. 

        "Kalau dihitung sudah berbelas 
kali kejadian ular sawa membaham 
ayam ternakan saya namun kali ini, 
ular hanya sempat memakan seekor 
ayam berbanding sebelum ini, ka-
dang-kadang dua hingga ekor ayam 
atau itik ternakan saya dimakan oleh 
ular sawa. 
        "Selain ayam dan itik, angsa ter-
nakan saya juga pernah dibaham ular, 
kalau dulu ternakan mencecah seh-
ingga 200 ekor tetapi hari ini, sema-
kin berkurangan sekitar 10 ekor 
sahaja," katanya. 
        Menurutnya, dia pernah bebe-
rapa kali memasang pagar dan jaring 
bagi menghalang ular sawa mencero-
boh masuk ke dalam reban ternakan 
namun usahanya tidak berhasil. 
        Ujar Kahar, dia percaya ular sawa 
batik berkenaan berasal dari habitat 
hutan berdekatan sungai yang terda-
pat di bahagian belakang rumahnya. 
        Sementara itu APM daerah Alor 
Gajah ketika mengesahkan kejadian 
itu berkata, pihaknya menerima 
panggilan berhubung penemuan rep-
tilia tersebut kira-kira pukul 7.45 pagi. 
        Seramai empat anggota APM 
bergegas ke lokasi berkenaan dan 
mendapati ular sawa batik seberat 
tujuh kilogram masih berada di dalam 
dalam reban sebelum ditangkap 
menggunakan peralatan khas.  

Empat kali reban ayam dimasuki ular

ANGGOTA APM menggunakan peralatan khas menangkap ular sawa 7kg yang menelan ayam  
ternakan di Kampung Pulau.

 
 
KUALA LINGGI  - Padah menyamar seba-
gai tentera dan memiliki pakaian ketenteraan, 
seorang lelaki berusia 19 tahun ditahan polis, 
30 Nov lalu. 
         Ketua Polis Daerah Alor Gajah Super-
intendan Arshad Abu berkata, pihaknya me-
nerima maklumat daripada seorang pegawai 
tentera sebelum melakukan serbuan di di se-
buah rumah di Taman Ayer Molek Perdana 
Kuala Sungai Baru kira-kira jam 9.15 malam. 
         Hasil serbuan, pihaknya menemui pa-
kaian tentera seperti pakaian no 3 berserta 
pangkat kapten dan aksesori; pakaian no 5 ce-
loreng bersama seluar berpangkat kapten dan 
aksesori; kasut 'spike' dan kasut potong ber-
warna hitam. 
         "Selain itu, pihak polis turut merampas 
tali pinggang Kor Artileri, dua unit beret 'ma-
roon', sepasang stoking hijau dan apulet lo-

reng berpangkat Leftenan Kolonel. 
         "Pendedahan awal, suspek mengaku 
memperoleh pakaian tentera tersebut dengan 
cara pembelian dalam talian. 
         "Kes disiasat di bawah Seksyen 140 
Kanun Keseksaan dan jika sabit kesalahan 
boleh dipenjara tiga bulan atau denda 
RM1,000 atau kedua-duanya sekali," katanya. 
         Beliau berkata, tangkapan itu juga mem-
bongkarkan satu kes liwat membabitkan sus-
pek yang dilaporkan oleh seorang lelaki yang 
mendakwa menjadi mangsa dalam kejadian 
23 hingga 25 Nov lalu di rumah yang sama. 
         Selain itu, suspek juga disiasat berkaitan 
satu kes penipuan berjumlah RM21,400 den-
gan menyamar sebagai Mejar Shuhada dan 
Kapten Saufi bagi memperdaya seorang lagi 
lelaki melalui aplikasi Whatsapp. 
         "Suspek kini direman selama lima hari 
bermula 1 Dis dan ujian saringan air kencing 
mendapati suspek negatif dadah," katanya.

Pemuda 19 tahun menyamar 
tentera ditahan

PAKAIAN tentera yang dirampas dalam serbuan di sebuah rumah di Taman Ayer Molek  
Perdana, Kuala Sungai Baru.

Mohamad Fazrul Abdul Majid

Norizan Muhid

AYER LIM AU - Sejajar ke-
majuan dalam penghasilan 
tenaga, seorang nelayan di 
Kampung Ramuan Cina Be-
sar, di sini mengaplikasikan 
rumah ikan masin yang 
menggunakan tenaga solar. 
         Abu Hasan Sulaiman, 
61, tidak perlu lagi bergan-
tung kepada cuaca panas un-
tuk menghasilkan ikan 
masin, sebaliknya beliau su-
dah mampu menghasilkan 
produk berkenaan sepanjang 
masa. 
         Pada waktu siang dia 
menjemur ikan dalam ru-
mah ikan masin yang diper-
buat daripada kerangka besi 
dan bumbung lut sinar yang 
dilengkapi sistem penyimpa-
nan tenaga solar. 

         Rumah ikan masin be-
rukuran 3x1 meter itu di- 

sumbangkan Jabatan Peri-
kanan Melaka bagi mem-

bantu meningkatkan eko-
nomi nelayan melalui peng-
hasilan dan pemasaran ikan 
masin. 
         Abu Hasan berkata, be-
liau bersyukur kerana diberi 
bantuan dan peluang untuk 
menghasilkan ikan masin 
melalui kaedah itu berikutan 
sebelum ini menggunakan 
kaedah biasa menjemur di 
atas para untuk menghasil-
kan ikan masin. 
         "Semasa musim hujan 
saya tidak dapat menjemur 
ikan masin tetapi dengan 
adanya rumah ikan masin 
itu, saya mampu menghasil-
kan ikan masin sepanjang 
masa dan kualitinya terjamin 
kerana bebas daripada lalat," 
katanya ketika ditemui di ke-
diamannya di kampung itu 
29 Nov lalu. 
         Abu Hasan adalah seo-

rang daripada kira-kira 30 
nelayan di Jeti Kampung 
Paya Lebar, dekat sini yang 
menangkap ikan dengan 
kaedah tradisional seperti 
memancing, menjaring, me-
masang bubu, menjala dan 
merawai. 
         Antara ikan yang men-
jadi nada rezekinya ialah gel-
ama, siakap, semilang, duri, 
pari dan seumpamanya, se-
lain udang galah yang men-
jadikan jeti berkenaan 
sebagai tumpuan penggemar 
haiwan marin itu untuk 
mendapatkan hasil tangka-
pan segar. 
         Katanya, ketika cuaca 
panas, piring tenaga berke-
naan menyimpan tenaga 
untuk membolehkan kipas 
dalam rumah ikan masin 
berfungsi bagi mengering-
kan ikan pada waktu ma-

lam. 
         "Saya hanya perlu me-
musingkan ikan supaya ia 
kena cahaya matahari di 
semua bahagian, sekali gus 
mengelakkan ikan menjadi 
busuk akibat tidak terkena 
cahaya matahari di semua 
bahagian," katanya. 
         Dia berkata, selain ber-
gantung rezeki kepada pen-
jualan hasil tangkapan secara 
konvensional, ikan kering 
menambah sumber penda-
patannya yang ibarat kais 
pagi makan pagi, kais petang 
makan petang. 
         Katanya, penghasilan 
ikan masin juga mampu dip-
ertingkat berikutan tempoh 
menjemur ikan yang lebih 
singkat dengan mengguna-
kan rumah ikan masin ber-
banding kaedah penghasilan 
secara konvensional.

Nelayan guna kreativiti jana pendapatan 

Ikan masin guna tenaga solar 

M ELAKA - Pengeluar semikondu-
kor global dari Jerman, Infineon 
Technologies (Malaysia) Sdn. Bhd 
(Infineon) mengambil alih syarikat 
penyaduran elektrik yang berpang-
kalan di Melaka, Syntronixs Asia 
Sdn Bhd (Syntronixs Asia). 
         Beroperasi sejak tahun 2006, 
Syntronixs Asia mempunyai lebih 
500 tenaga kerja dan menjadi pe-
nyedia perkhidmatan utama Infi-
neon sejak dua tahun lalu. 
         Syntronixs mempunyai kepa-
karan dalam penyaduran elektrik 
iaitu proses utama dalam pemasan-
gan semikonduktor Infineon yang 
memerlukan pengeluaran produk 
berkualiti dan kebolehpercayaan 
(reliability) tinggi. 
         Naib Presiden Eksekutif Infi-
neon, Alexander Gorski yang ber-

tanggungjawab di sebalik operasi 
syarikat terbabit berkata, pihaknya 
perlu mengambil langkah sewajar-
nya bagi meningkatkan mutu peng-
hasilan produk. 
         "Infineon komited untuk men-
gambil langkah itu demi memasti-
kan penghasilan produk diperting 
katkan secara global," katanya. 
         Dalam pada itu, Ketua Pega-
wai Operasi Bahagian Automatif 
Infineon, Dr Thomas Kaufmann 
berkata, susulan langkah mengam-
bil alih Syntronixs Asia, pihaknya 
akan terus meningkatkan rantaian 
bekalan Infineon. 
         “Melalui pengambilalihan ini, 
kami telah membuat satu lagi lang-
kah penting untuk mengukuhkan 
daya tahan rantaian bekalan kami," 
katanya.

Infineon Technologies ambil alih Syntronixs Asia

INFINEON Technologies kini mengambil alih Syntronixs Asia.

Din Ahmad

ABU Hasan menunjukkan ikan masin yang telah dikeringkan menggunakan tenaga solar.

TURUT dibantu ahli keluarga dalam penghasilan produk ikan kering. 

RUMAH ikan masin khas menggunakan tenaga solar yang 
dibina seorang nelayan dari Kampung Ramuan Cina Besar. 

M AJLIS Bandaraya Melaka Bersejarah 
(MBMB)menafikan terdapat unsur 'sabotaj' 
pada malam perlawanan separuh akhir 
kedua pertemuan Kelab Bolasepak Melaka 
United (Melaka United FC) menentang KL 
City FC di Stadium Hang Jebat, 26 Nov lalu. 
         Datuk Bandar MBMB Datuk Zainal Abu 
berkata, insiden 'blackout' yang berlaku se-
banyak dua kali itu berpunca dari kerosakan 
alat geganti perlindungan (over current earth 
fault) atau VCB (vacuum circuit braker) yang 

terdapat pada papan suis utama. 
         Beliau turut menafikan insiden itu berp-
unca daripada bangkai burung di panel 
'scoreboard' seperti foto yang tular di media 
sosial. 
         "Tidak ada isu tentang sabotaj, memang 
tidak ada, langsung tidak berkait, lebih ke-
pada isu teknikal. 
         "Pada awalnya pihak kami kesan ada 
peninggalan bangkai burung di panel 'score-
board', jadi kita ingatkan itu puncanya, tapi 
tidak. 
         "Kali kedua berlaku blackout, kita ingat 

punca dari 'sound system' yang dibawa dari 
luar, tapi itu juga bukan puncanya dan sel-
epas perlawanan tamat, kita dapati punca 
sebenar adalah alat pemutus perlindungan 
atau VCB di papan suis utama untuk pemu-
tus litar telah rosak. 
         "Jadi tindakan yang diambil, kita akan 
buat penambahbaikan serta MBMB ambil 
pndekatan melakukan 'inspection' yang 
mana pemeriksaan akan dibuat lebih serius 
dan lebih teliti pada masa akan datang," kat-
anya kepada Melaka Hari Ini (MHI). 
         Pada 26 Nov lalu, aksi separuh akhir 

kedua Piala Malaysia di Stadium Hang Jebat 
terpaksa ditangguhkan lebih sejam susulan 
ketiadaan bekalan elektrik yang berlaku se-
banyak dua kali. 
         Ia menyaksikan sepak mula terpaksa 
dianjakkan pada jam 10.15 malam. 
         Difahamkan, insiden terbabit merupa-
kan pertama kali berlaku di Stadium Hang 
Jebat dengan Kira-kira 18,000 penyokong 
sudah membanjiri stadium serta keadaan 
menjadi kecoh kerana terganggu dengan ma-
salah teknikal tersebut. 
 

Stadium 'blackout' bukan angkara burung
Fiqa Jamal

INSIDEN 'blackout'  
di Stadium Hang Jebat 

pada aksi separuh akhir 
kedua Piala Malaysia, 

26 Nov lalu. 

Selamat bersara 'lejen' Melaka
BEKAS kapten kebangsaan, 
Muhammad Shukor Adan men-
gakhiri karier sebagai pemain 
bola sepak dengan kenangan 
manis apabila membantu Kuala 
Lumpur City FC (KL City FC) 
menjulang trofi Piala Malaysia.  
        Sebelum ini, Shukor, 42 
mengumumkan akan bersara 
sekiranya KL City FC muncul 
juara.  
        Dan beliau akhirnya men-
gotakan janji itu pada malam 
kegemilangan edisi ke-100 Piala 
Malaysia, yang menyaksikan 
skuad ibu kota menewaskan 
Johor Darul Ta'zim (JDT) 2-0, 
30 Nov lalu. 
        "Kejayaan ini cukup manis 
buat saya sebelum menutup 
buku sebagai pemain.  
        "Saya dengan ini mengu-
mumkan persaraan sebagai pe-
main di Liga Malaysia. 
        "Terima kasih kepada 
semua yang menyokong saya 
sepanjang 24 tahun bergelar pe-
main,” katanya selepas perlawa-
nan, 30 Nov lalu. 
        Untuk rekod, Shukor, anak 
jati Melaka mula terlibat den-
gan bola sepak sejak 1995 ber-
sama Melaka sebelum 
menyertai Negeri Sembilan seh-
ingga 2001. 
        Selain itu, beliau juga per-
nah menyarung jersi Selangor, 
ATM, Felda United dan yang te-
rakhir bersama Kuala Lumpur.

SUKAN

PERSATUAN Bolasepak Melaka United 
(MUSA) menyasarkan tempoh 10 tahun 
untuk membangunkan sukan bola sepak 
negeri ini dengan misi melahirkan lebih 
ramai bakat baharu dalam sukan nombor 
satu negara itu. 
        Ketua Menteri merangkap Presiden 
MUSA Datuk Seri Utama Sulaiman Md Ali 
berkata, untuk merealisasikan hasrat itu, 
program pembangunan akar umbi dan 
pencarian bakat muda harus bermula sea-
wal sekarang. 
        Katanya, ia bagi membolehkan jawa-
tankuasa serta sekretariat MUSA merangka 
pelan pembangunan strategik dalam usaha 
melahirkan bakat bola sepak terulung dari 
negeri bersejarah ini. 
        "Saya tertarik dengan perancangan 
untuk mencungkil lebih ramai bakat-bakat 
baharu dalam sukan bola sepak kerana 
mereka inilah yang akan diketengahkan 
untuk mewakili negeri dalam saingan Liga 
Super atau Piala Malaysia nanti. 
        "Program akar umbi seperti ini sangat 
penting kerana saya percaya ramai bakat-
bakat di Melaka yang berpotensi untuk kita 
ketengahkan," katanya.  
        Beliau berkata demikian ketika meras-
mikan Kejohanan Bola Sepak Akar Umbi 
anjuran Jawatankuasa Teknikal Dan Pem-
bangunan MUSA bertempat di Wisma 
MUSA, Padang 10, 28 Nov lalu. 
        Hadir sama, Exco Sukan Negeri VP 
Shanmugam; Timbalan Presiden MUSA 
Datuk Wira Mohd Yusoff Mahadi; Naib-

Naib Presiden MUSA Datuk Khairi Anuar 
Ahmad dan Datuk Wira Sazali Muhd Din 
serta lain-lain kenamaan. 
        Dalam kejohanan itu, sebanyak 14 pa-
sukan bertanding melibatkan 400 peserta 
bagi kategori bawah 8, 10 dan 12 tahun. 
        Mengulas lanjut, Sulaiman berkata, se-
lain bakat bola sepak beru-

sia bawah 12 tahun, beliau juga berharap 
program pembangunan bagi pemain 
bawah 17 tahun akan turut diperkasakan.  
        Justeru, beliau menyeru mana-mana 
persatuan atau kelab bola sepak negeri 
yang mempunyai bakat berpotensi 
agar segera mendaf-
tar dengan 

MUSA untuk membolehkan segala per-
ancangan pembangunan dapat direncana-
kan dengan baik demi masa depan sukan 
bola sepak Melaka.  
 

Melaka giatkan usaha pembangunan bola sepak akar umbi

Mencari 'bintang' muda

'Terima kasih  
semua'  
- Shukor

Bukan 
angkara 
burung

>>

MENYANTUNI dan memberikan semangat kepada pemain bola sepak cilik di negeri ini.

SULAIMAN menunjukkan aksi menendang bola ketika merasmikan Kejohanan Bola Sepak Akar Umbi anjuran Jawatankuasa Teknikal Dan Pembangunan MUSA.


	MH_2021106-12_001
	MH_2021106-12_002
	MH_2021106-12_003
	MH_2021106-12_004
	MH_2021106-12_005
	MH_2021106-12_006
	MH_2021106-12_007
	MH_2021106-12_008
	MH_2021106-12_009
	MH_2021106-12_010
	MH_2021106-12_011
	MH_2021106-12_012
	MH_2021106-12_013
	MH_2021106-12_014
	MH_2021106-12_015
	MH_2021106-12_016
	MH_2021106-12_017
	MH_2021106-12_018
	MH_2021106-12_019
	MH_2021106-12_020
	MH_2021106-12_021
	MH_2021106-12_022
	MH_2021106-12_023
	MH_2021106-12_024

